
Utiifu Kwa Mwanadamu 
Somo hili lina uwezo wa kuzua utata mkubwa, hasa ikiwa baadhi ya wanafunzi wako sio wakristo. 
Kielelezo cha utiifu kutoka kwa Mungu hakieleweki na wengi wasio Wakristo. Cha muhimu 
katika somo hili ni kuweka wazi yale Mungu anatarajia kutoka kwa Wakristo. Mungu atawapa 
Wakristo nguvu ya kuwatii viongozi wao. 

1 
2 
3 
4 
5 

Sura ya 1. Kweli za kimsingi za kuwatii viongozi wako 

Sura hii inaanza kwa mjadala kuhusu uliyoyapitia maishani na viongozi 
wako. Pia tunawaangalia watu tunaotakiwa kuwatii. Tunaangazia miongozo 
kadha wa kadha ambayo itatusaidia kuwatii viongozi wetu kwa upendo. 

Sura ya 2. Viwango vitatu vya utiifu 

Tunajifunza viwango vitatu vya utiifu vinavyoweza kutuwezesha kuishi 
maisha yenye ufanisi zaidi na ya kumtukuza Mungu. 

Sura ya 3. Unapaswa kujibu vipi unapoongea na viongozi wako? 

Tunangalia njia bora za kuwaitikia viongozi wetu tunapozungumza nao. 
Tunaangalia baadhi ya njia zinazotumika kuendeleza maisha ya utiifu 
yasiyokoma. 

Sura ya 4. Unapaswa kufanya nini kiongozi wako akikwambia 
ufanye jambo ambalo sio sahihi? 

Sura hii inazungumzia somo gumu la wakati ambao ni vyema kutowatii 
viongozi wako. Pia tunaangalia hali ambazo ni vyema kutafuta njia bunifu 
mbadala kwa maagizo tuliyopewa na viongozi wetu. 

Sura ya 5. Matokeo ya kutii na kutotii viongozi wako 

Kuchukua muda kuangalia matokeo ya kuwatii na kutowatii viongozi wako 
kwaweza kuwa ni njia moja nzuri ya ya kubadilisha namna unavyowajibu 
viongozi wako. Vilevile tunachunguza tofauti kati ya matokeo ya kawaida, 
nidhamu, adhabu na kulipiza kisasi kama vile yanavyohusiana na hali ya 
kutotii.  

Yaliyomo Katika Mwongozo Huu Wa Mwalimu 
Kitabu hiki kina sehemu nne. Kila sehemu imeanza kwa ukurasa wenye rangi ya njano, 

ambao ni ukurasa ulio na  jina la mada.  

1. Mipango Ya Mwalimu ya Kufundishia Somo 
2. Mwongozo Wa Mwanafunzi 
3. Mwongozo Wa Somo 
4. Mtihani Wa Mwanafunzi Na Cheti Cha Somo  

Maelezo juu ya jinsi ya kutumia kila sehemu yanapatikana mara tu baada ya utangulizi wa 
ukurasa unaofuata. 

Utangulizi 
Hili ni somo moja katika mfululizo wa masomo ulioandaliwa kwa ajili ya kuwafundisha 

Wakristo wapya. Tunaamini kwamba lipo hitaji kubwa sana siku hizi la kuwasaidia Wakristo 
wapya ili wahusishe mafundisho ya Kristo na maisha yao ya kila siku kwa vitendo. 
Mafundisho haya pia yanaweza kutumiwa vizuri sana kwa ajili ya huduma kwa vijana 
kanisani na watu wazima wanaotamani kufanya Ukristo kuwa sehemu ya maisha yao kila 
siku. 

Kusudi kubwa la somo hili na mfululizo mzima wa Mafunzo ya Vikundi Yanayohusu 
Maisha Mapya ni kuwatambulisha Wakristo wapya kwa maswali muhimu yanayohusu 
maisha. Hatujaribu kuwapa mafundisho yatakayokuwa ndiyo mwisho kuhusu mada husika. 

Kamati ya Mtaala ya Huduma ya Teen Challenge Marekani ina mpango wa kuendelea 
kupitia upya na kufanya marekebisho kwa masomo haya. Tunakaribisha mawazo yoyote au 
hoja za kutusaidia kuyaboresha. 

Jinsi ya kutumia huu Mwongozo Wa Mwalimu 
1. Mipango Ya Mwalimu ya Kufundishia Somo 

Kurasa za kwanza katika sehemu hii zinatoa mtazamo wa somo zima kwa kifupi.  

Ukurasa unaofuata utakuwa ni nakala ya Orodha Ya Kazi Za Darasani. Hii orodha 
inaonyesha wakati ambapo kila  zoezi katika Mwongozo wa Somo linatakiwa kukamilishwa, 
na wakati kila chemsha bongo na mtihani vitakapotolewa. Kila mwanafunzi anapaswa 
kupewa habari stahiki kwa ajili ya ukurasa huo mwanzoni mwa kila somo. Kitabu hiki cha  
Mwongozo wa Somo tayari kina nakala isiyoandikwa chochote ya  fomu hiyo, kwenye jalada 
la nyuma upande wa ndani. 

Kitakachofuata ni mipango kwa ajili ya kufundishia kila somo. Hiyo yote  ina kitu 
kinachoitwa Kweli Kuu ya Kibiblia pamoja na Mstari Mkuu. Hivyo vitu viwili vinaweza 
kutolewa mwanzoni mwa kipindi cha darasa. Pia vinasaidia kufanya mjadala ulenge 
yanayotakiwa kwa wakati wote. 

Chini ya Kweli Kuu ya Kibiblia na Mstari Mkuu, kuna maelezo machache jinsi ya 
kufundisha somo lenyewe. Mara nyingi, marejeo yanaelekezwa kwenye Mwongozo wa 
Mwanafunzi au kwenye Zoezi linalopatikana katika Mwongozo wa Somo. 

Kila somo humalizika kwa shughuli ya kufanya katika “Kufanyia Kazi Somo Maishani.” 
Umuhimu wa kipengele hiki hauelezeki. Wakristo wapya wanahitaji mwongozo ulio wazi 
kuhusu jinsi ya kuanza kufanyia kazi mafundisho haya katika maisha yao ya kila siku. 
Hakikisha kwamba una toa nafasi ya kutosha ili kuwasaidia wanafunzi wako kuanzisha 
shughuli hii. 

Mwisho wa kila mpango wa kufundishia somo kuna orodha ya kazi za wanafunzi 
kufanya. 

Mengi katika masomo haya yalikusudiwa kuwa na vipindi vitano vya darasa, kila kimoja 
kikidumu kwa saa moja. Kipindi cha mwisho darasani ni kwa ajili ya mtihani. Masomo yote 
14 katika mfululizo huu yanaweza kukamilishwa katika kipindi cha miezi kati ya mitatu hadi 

minne, kama darasa litakutana kwa siku tano katika wiki. Ikiwa unafanya darasa kwa saa 
moja tu kwa juma, unaweza kukamilisha somo moja kwa mwezi – na mfululizo wote kwa 
kama mwaka mmoja. Mengi katika haya masomo yanaweza kupanuliwa na kufundishwa kwa 
muda mrefu, au kwa madarasa zaidi. 

2. Mwongozo Wa Mwanafunzi 

Hiki kitabu cha Mwongozo wa Mwanafunzi chaweza kutimiza makusudi mawili. 
Unaweza kutaka wanafunzi wasome kurasa husika katika kujiandaa kwa ajili ya somo 
linalokuja. Au, unaweza kuwataka wakisome baada ya wewe kufundisha somo, ili kufanya 
kama marudio na kuwa kama njia ya kusisitiza na kukazia kilichofundishwa darasani. 

Tunakutia moyo uwaambie wanafunzi wajiandikie notsi darasani, hata ingawa utawapa 
Mwongozo Wa Mwanafunzi. Wanayojiandikia wenyewe pamoja na mazungumzo na 
mijadala darasani vitawasaidia sana kuelewa vizuri baadhi ya mada zinazoshughulikiwa 
katika Mwongozo Wa Mwanafunzi. 

3. Mwongozo Wa Somo 

Mazoezi yaliyo katika Mwongozo wa Somo yameandaliwa ili kumpa mwanafunzi kazi ya 
kufanya nje ya darasa. Baadhi ya kazi-mradi hizo zinasaidia kumwandaa mwanafunzi kwa 
ajili ya somo la darasa linalofuata. 

Mengi ya mazoezi haya yamekusudiwa kuwasaidia wanafunzi wajikite  ndani zaidi na 
kutazama baadhi ya maswala yanayojadiliwa darasani kwa kina. Lengo kuu la kazi hizo 
nyingi ni kuwaasaidia wanafunzi wagundue njia za kufanyia kazi hizo za kweli za Biblia 
katika maisha yao ya kila siku. 

4. Mtihani Wa Mwanafunzi na Funguo la Majibu ya Mtihani  

Mitihani hii imeandaliwa ili kutoa kipimo rahisi tu cha maendeleo ambayo kila 
mwanafunzi alipata katika uelewa wa kweli za Biblia zinazoshughulikiwa katika somo hili. 
Karatasi ya Majibu kwa ajili ya mtihani husika iko mara tu baada ya ukurasa wa mwisho wa 
ile nakala mfano ya mtihani wa mwanafunzi, katika Mwongozo huu wa Mwalimu. 

5. Cheti Cha Somo 

Cheti cha somo ni kwa ajili ya kuwatambua wale wanaomaliza kazi yote inayotakiwa 
kwa ajili ya somo hili na kufaulu mtihani. Mfano wa cheti hicho cha somo upo katika  
ukurasa wa mwisho wa kitabu  hiki cha Mwongozo wa Mwalimu. Cheti cha Kufuzu pia 
kinapatikana kwa wale wanafunzi wanaomaliza masomo yote 14 katika mfululizo huu wa 
Mafunzo ya Vikundi Ya Maisha Mapya. Pia, mfano upo katika kile kitabu kinachoitwa 
Kuwatambulisha waalimu kwa Mafunzo ya Vikundi Yanayohusu Maisha Mapya. 

Jinsi Masomo Haya Yalivyotokea  
Sulemani alisema, hakuna kitu kipya chini ya jua. Maneno hayo yanaweza kufaa hata 

kuhusu masomo haya. Mawazo yake mengi si mapya. Tunataka kutoa  shukrani zetu maalum 
kwa Institute in Life Principles (Taasisi Ya Kanuni Za Maisha) kwa ushawishi mkubwa 
katika maisha ya watu waliotayarisha masomo haya. Masomo mengi yana alama za huduma 
hiyo ya Institue in Life Principles.  

Nataka pia kutoa shukrani zangu za dhati kwa waalimu wengi sana na maelfu ya 
Wakristo wapya ambao wametumia masomo haya katika kipindi cha miaka kadhaa iliyopita. 
Mawazo yao yamekuwa na mchango mkubwa sana katika maandalizi ya masomo haya.  
Pia ninamshukuru sana Ndugu Don Wilkerson kwa kunipa nafasi ya kufanya kazi katika 
kituo cha huduma ya Teen Challenge pale Brooklyn, New York, tokea mwaka wa 1971 hadi 
1975. Katika miaka hiyo ndipo matayarisho yalipoanza ya masomo haya yaitwayo Mafunzo 
ya Vikundi Yanayohusu Maisha Mapya.  

Toleo la tano la Mafunzo ya Vikundi Yanayohusu Maisha Mapya lilitayarishwa kwa 
msaada wa kamati ya Mitaala ya huduma ya Teen Challenge Marekani. Natoa shukrani 
maalum kwa wote waliosaidia katika mapitio na marekebisho hayo. 

Sera Kuhusu Kunakili Machapisho Haya 

Vitabu vya Mwalimu na kila kitu cha mwanafunzi kinachohusiana na masomo haya ya 
Mafunzo ya Vikundi Yanayohusu Maisha Mapya kinalindwa na Sheria za Haki Miliki. 
Mpango maalum umefanywa ili kufasiri masomo haya kwa lugha hii ya Kiswahili. Masomo 
haya yanaweza kuchapwa na kugawanywa kwa ajili ya matumizi katika huduma za Teen 
Challenge na zinazofanana nazo, katika makanisa ya mahali, shule na mashirika mengine na 
hata watu binafsi. Pia, yanaweza kupatikana kutoka kwenye mtandao kwenye tovuti hii: 
www.iTeenChallenge.org  Lakini, yasiuzwe. Yatolewe bure. Kwa wanaotaka kuchapisha na 
kuuza, wapate ruhusa kwa maandishi kutoka kwa Global Teen Challenge. 

Dave Batty  



Utiifu Kwa Mwanadamu 7 

Pendekezo Kuhusu Mpangilio Wa Kufundisha 
Somo hili ni moja kati ya 14 katika mfululizo wa Mafunzo ya Vikundi Yanayohusu 

Maisha Mapya. Masomo yote 14 yameorodheshwa hapa kama pendekezo la jinsi ya 
kuyafundisha. Mfuatano huu ulitayarishwa kwa ajili ya ufundishaji endelevu wa masomo 
haya. Tunaweza kuutazama kama picha ya gudurumu lenye vichuma kumi na vinne. Masomo 
haya hayategemei linalotangulia. Kila somo linasimama lenyewe. Basi, mwanafunzi anaweza 
kujiunga na madarasa wakati wowote na akaingia tu vizuri kwenye mfumo. 

1. Nawezaje Kujua Mimi Ni Mkristo?  

2. Kuitazama Biblia Kwa Haraka  

3. Mtazamo 

4. Majaribu  

5. Maisha Ya Kikristo Yenye Mafanikio (ni pamoja na mafunzo juu ya huduma ya Roho 
Mtakatifu.)  

6. Kukua kupitia kufeli 

7. Matendo Ya Kikristo (Mahusiano Katika Kanisa La Mahali)  

8. Utiifu kwa Mungu 

9. Utiifu kwa Mwanadamu 

10. Hasira na Haki za Kibinafsi  

11. Jinsi Ya Kujifunza Biblia  

12. Kujipenda na Kujikubali Mwenyewe 

13. Mahusiano yako wewe Binafsi na Wengine  

14. Nguvu Ya Kiroho na Mambo Yasio Ya Kawaida 

 

Tazama kitabu kiitwacho, Kuwatanguliza waalimu kwa Mafunzo ya Vikundi 
Yanayohusu Maisha Mapya, ili kupata maelezo zaidi juu ya kufundisha hayo masomo. 

Mipangilio ya Masomo 
Kwa Mwalimu 

 
 

 

 

 

 

 

 

 

 

 

 

 

 

 

 

 

 

Angalia ukurasa wa 4 wa Mwongozo wa Mwalimu kwa habari zaidi  
kuhusu matumizi ya mipangilio hii ya masomo  

Maelezo ya Jumla ya Somo  
1. Somo hili linaweza kuibua utata mkubwa, hata hivyo ni mada ya kuvutia kwa wanafunzi 

wako. Kuna mipangilio minne ya masomo na mpango wa tano ni wa mtihani. Hata hivyo 
unaweza kutumia muda mwingi katika mada hii ikiwa ratiba yako itakuruhusu kufanya 
hivyo. Katika mipangilio ya masomo utapata mapendekezo ya jinsi ya kugawa masomo 
katika vipindi zaidi ya kimoja. 

2. Ikiwa utaongeza muda katika somo hili zaidi ya masomo manne, hakikisha kuwa una 
maeneo utakayozingatia kuweka katika matendo kibinafsi kwa  kila somo 

3. Kwa wale wanaofundisha katika kituo cha Teen Challenge, au wanahudumu katika 
huduma sawa na hii, itakuwa vyema kuwajulisha wahudumu wengine kuwa unafundisha 
somo hili. Wahimize kuwapa wanafunzi fursa zaidi ya kuuliza wahudumu wengine ni 
kwanini kuna sheria fulani. 

4. Ikiwa baadhi ya wanafunzi wako si Wakristo, wanaweza kutokubaliana na mambo 
mengine yanayofundishwa katika somo hili. Ikiwa utapata upinzani wa namna hii basi 
usiwe na shinikizo la kutaka kuwashawishi waamini unayowafundisha. Wahimize 
kuzingatia kwa makini yale Mungu anasema kuhusu mada hii. Mpe Roho Mtakatifu fursa 
ya kufanya kazi yake katika maisha ya wanafunzi wako. 

5. Wanafunzi ambao ni Wakristo wanapaswa kuelewa kuwa hawana budi ila kuwaheshimu 
viongozi wao. Wana shinikizo la kutenda kulingana na maagizo ya Mungu 

6. Kuna Funguo za Majibu zinazopatikana kwa ajili ya  baadhi ya Mazoezi  ya Mwongozo 
wa Somo—1, 3 na 5. Kumbuka kuwa, wanafunzi wanahimizwa kuandika majibu kwa 
kutumia maneno yao wenyewe katika baadhi ya maswali, kwa hivvyo wanaweza kuwa na 
majibu tofauti ambayo pia ni sahihi. Utahitajika kutumia uamuzi wako mwenyewe katika 
hali hizi. Majibu ya Mwongozo wa Somo yanapatikana katika mwongozo wa walimu 
baada ya Mwongozo wa Somo. 

7. Katika Zoezi la 7 katika Mwongozo Wa Somo, wanafunzi wanaulizwa kuorodhesha 
matokeo ya kuwatii na kutowatii viongozi.  
Zoezi hili linasema “Orodhesha angalau ________matokeo.”  
Utawaambia wanafunzi idadi ya matokeo unayotaka waorodheshe. 

8. Ili kushughulikia masuala ibuka katika somo hili, itakuwa vyema kwako kudhibiti 
majadiliano. Utashughulikia hali halisi wala sio hali za kinadharia. Katika somo hili kuna 
maswali mengi ya “Je, Ikiwa ______” ambayo wanafunzi wako wanaweza kukuuliza. 
Maswali kama haya yanaweza kukuelekeza katika hali ya kutoa majibu yasiyo  kweli. 
Dhibiti mjadala kwa hali halisi na utagundua itakuwa rahisi kuyafikia  malengo ya kila 
somo. 

Orodha ya Kazi ya Ziada 

Mada ya Somo:  Utiifu kwa Mwanadamu  
 
Chemsha Bongo Mstari wa kumbukumbu Tarehe 
 1.  Warumi 13:1-2   Siku ya 2  

 2.  Waefeso 6:1-3   Siku ya 3  

 3.       

 

Zoezi  Tarehe ya Kuwasilisha 
 1.  Siku 1     

 2.  Siku 2 au 3    

 3.  Siku 2     

 4.  Siku 2     

 5.  Siku 3 au 4    

 6.  Siku 4     

 7.  Siku 4     

 8.  Siku 4     

 

Mtihani   Tarehe  Siku 5  

Somo la 1 
Kweli za kimsingi za Kuwatii Viongozi wako 

1. Kweli Kuu ya Kibiblia

Nahitaji kutafuta njia nitakazotumia kuwaonyesha viongozi wangu kuwa nataka 
kuwaheshimu. 

2. Mstari Mkuu: 2 Wakorintho 9:7

Kila mmoja, basi, na atoe kadiri alivyoamua, kwa moyo na wala si kwa huzuni au 
kwa kulazimishwa, maana Mungu humpenda yule mwenye kutoa kwa furaha. 

(Angalia maoni ya vidokezo maalum kuhusu matumizi ya mstari huu katika 
ukurasa wa 16 wa somo la 12 katika Mpangilio huu wa Masomo.) 

3. Marejeleo kwa wanafunzi

Sura ya 1 katika Mwongozo Wa Mwanafunzi inaendana na somo hili. Zoezi la 
Mwongozo wa Somo la 1. “Kuwaangalia viongozi,” litatumiwa katika somo hili. 

4. Amua kufundisha somo hili mara moja au mbili darasani.

Baada ya kuangalia yaliyomo katika somo hili, unaweza kuamua kutumia vipindi 
viwili kufundisha mambo haya. Jambo hili laweza kuwa rahisi 

Kuanzia zoezi #10 katika mpangilio wa somo hili, suala la kuendeleza mitazamo ya 
utiifu limezungumziwa. Mengi yaliyomo katika somo hili yanaweza kuzungumziwa 
katika kipindi kingine ili kuwe na muda wa ziada wa kujadii masuala yaliyoibuka 
katika mpangilio wa somo hili na katika mradi 1 kwenye Mwongozo wa Somo. 

5. Mambo ya Kufanya Kabla ya Somo    (Dakika 3-5)

Anza somo kwa zoezi lifuatalo la Kukubaliana au kutokubaliana. Unaweza 
kuchapisha nakala zitakazotumika katika zoezi hili ili kila mwanafunzi awe na nakala 
yake. Mwambie kila mwanafunzi aandike ikiwa anakubaliana au hakubaliani na kauli 
zifuatazo. Hii ni fursa yao kutoa maoni yao. 

1. Serikali zoke ziko chini ya Mungu.

2. Walio mamlakani ni watumishi wa Mungu, wametumwa kwa ajili ya wema wako.

3. Wafanyikazi katika serikali wanahitaji kulipwa.
Wanamtumikia Mungu kwa yale wanayoyafanya.

4. Lipa ushuru—Ili maisha yaende katika mpango mwema.

5. Ikiwa haujawajibikia nchi, haujamwajibikia Mungu.

6. Serikali haiwatii woga watu wanaotenda mema bali ni wale wanaotenda mabaya.

1  

Baada ya kila mwanafunzi kuwasilisha maoni yake, fanya hesabu ya wale 
wanaokubaliana na kila kauli na wale ambao wanapinga. Unaweza kutoa fursa kwa 
wale wanaotaka kueleza ni kwa nini wamechukua msimamo fulani. 

Utakapomaliza kufanya hesabu na kusikiliza maelezo yaliyotolewa, Waeleze 
wanafunzi kuwa Mungu pia ana maoni kwa kila kauli. Katika kitabu cha Warumi 13 
anatwambia maoni yake. Anakubaliana na yote haya. Kauli nyingi zinapatikana katika 
Warumi 13:1-7. Unaweza kuwaambia wanafunzi wasome mistari ifuatayo. 

1. Warumi 13:1

2. Warumi 13:4

3. Warumi 13:6

4. Warumi 13:7

5. Warumi 13:2

6. Warumi 13:3

Katika siku zijazo tutajadili kwa kina msimamo wa Mungu kuhusu utiifu kwa
viongozi wetu. Baadhi ya wanafunzi wako wanaweza kutokubaliana na kila kitu 
wanachokisikia au wanachosoma katika Biblia. Mhimize kila mwanafunzi afungue 
mawazo yake tunapojifunza yale Mungu anayosema kuwahusu viongozi wetu. 

6. Jadili Hoja A: Umekuwa ukiishi maisha gani ya kuwatii viongozi wako?
(Dakika 5-10)   Katika Mwongozo wa Mwanafunzi, ukurasa wa 4-5

Mwongozo wa Mwanafunzi una hoja ndogo nnne. 

1. Suala la kutotii

2. Mgogoro na viongozi

3. Tabia ya kutotii

4. Ni kwa jinsi gani Mungu anatoshea katika maisha yako?

Kila mojawapo ya hoja hizi inaweza kuibua mjadala mrefu, kwa hivyo unahitaji 
kuwa makini kwa  muda ambao utatumika. Hoja hizi zinaweza kujadiliwa kwa haraka, 
hata hivyo wape wanafunzi wako muda wa kusimulia historia yao ili uweze kuelewa 
vyema waliyoyapitia kwa viongozi wao wa hapo awali na wa sasa.  

Hoja ndogo ya 4: “Ni kwa jinsi gani Mungu anatoshea katika maisha yako?” 
Hii kwa hakika ni tahadhari. Ikiwa kuna mwanafunzi ambaye hajampokea Kristo 
maishani mwake, basi sehemu kubwa ya mafundisho katika somo hili hayataeleweka. 
Ni vyema mwalimu kuwahimiza kuzingatia masomo katika Biblia kuhusu mada hii. 
Waambie wafungue mawazo yao kwa mafundisho ya Mungu, hayo tu ndio maombi 
yako kwao. 

7. Jadili  Hoja B. Ni kiongozi yupi wapaswa kumtii?
(Dakika 5-7)   Mwongozo wa Mwanafnzi, ukurasa wa 6-7 na Mwongozo wa Somo
Zoezi la 1 Maswali 5 na 6

Kwa haraka jadili kuhusu aina ya viongozi ambao unapaswa kuwatii.  
Mwongozo wa wanafunzi unatoa habari ya vikundi vya viongozi ambao sharti uwatii. 
Ongeza orodha ya viongozi wengine ambao hawajatajwa katika orodha hiyo.  

Katika ukurasa wa 7 katika kitabu cha Mwongozo wa Mwanafunzi, baada ya hoja 
ndogo ya 5. “Viongozi wa eneo unaloishi,” utapata kifungu kinachozungumzia 
uhusiano kati ya imani na kuwatii viongozi wako. Hakikisha umechukua muda kujadili 
suala hili lote. 

Moja ya siri ya kujifunza kutii viongozi wako ni kumtegemea Mungu kumtumia 
kila kiongozi anayekuja maishani mwako. Unaweza kuchagua kumwamini Mungu 
kwamba atatumia viongozi wako kufanya mambo yote mema aliyoyapanga maisha 
mwako. Kumtumaini Mungu ndio ufunguo. Mungu anaweza kufanya kazi kupitia 
viongozi wako wote, hata wale ambao siyo wakamilifu.  

Mwongozo wa Mwanafunzi, ukurasa wa 7 

Wakati huu unaweza kujadili majibu yao kwa swali la 5 na la 6 juu ya Zoezi la 1 
katika Mwongozo wa Somo. Wanafunzi wanaulizwa watoe majibu yao kutoka kwa 
Warumi 13:1-7 na 1 Petro 2:13-17. 

Swali 5:  Je, viongozi hutoa wapi mamlaka yao? 
(Viongozi hutoa wapi haki ya kuongoza na kutawala?) 

Swali 6:  Je, unafanya nini unapokosa kumtii kiongozi? 

Warumi 13:1-7 na 1 Petro 2:13-17, vifungu vilivyotumika katika zoezi la 1 
vinazungumzia kimsingi kuhusu viongozi katika serikali. Hata hivyo, kanuni hizo 
zinaweza kutumika kwa viongozi wengine ambao Mungu amewaweka maishani 
mwetu. 

Taja mipaka walio nayo watu walio mamlakani. Ikiwa unaishi Marekani, sharti 
uwatii viongozi wa serikali ya nchi hiyo. Hata hivyo hauhitajiki kuwatii viongozi wa 
serikali ya nchi nyingine isipokuwa unapoishi ama unapotembelea nchi hiyo. 
Tunahitajika tu kuwatii wale viongozi ambao wana mamlaka juu yetu. 

Kwa mfano, kulingana na sheria za nchi mbalimbali duniani, unapaswa kuendesha 
gari kwa upande wa kushoto wa barabara. Vilevile katika nchi zingine nyingi, 
unatakiwa kuendesha gari kwa upande wa kulia wa barabara. Unahitajika kufuata sheria 
za nchi unakoendesha gari. Unapotembelea nchi nyingine, sharti ufuate sheria za nchi 
hiyo unapoishi huko. Hauwezi kusema “katika nchi yetu hatuna sheria hii, kwa hiyo si 
lazima niifuate.” 

8. Jadili Zoezi la 1 katika Mwongozi wa Somo, Swali la 1 na 2     (Dakika 3-5)

Wape wanafunzi fursa ya kueleza majibu ya Swali la 1 la Zoezi la 1 kutoka kwa 
Mwongozo wa Somo. 

Swali la 1  

Madhumuni ya mamlaka ni nini? (Ni kwa nini kuna watu mamlakani?) 

Mnapojadiliana kuhusu madhumuni ya mamlaka, wape wanafunzi nafasi kwanza ya 
kutoa hoja zao. Kisha uongeze taarifa yoyote ambayo unahisi inahitajika kuwafanya 
waelewe hoja hiyo kwa kina. 

Katika kujadili swali la 2 la Zoezi la 1, waombe wanafunzi kushirikisha majibu yao 
darasani. 

Swali la 2 

A. Je, maishani mwako, ilikuwa vigumu kumtii nani aliye mamlakani?

B. Ni kwa nini ilikuwa (ni) vigumu kumtii mtu huyu?

Ikiwa wanfunzi wanasita kushirikisha majibu yao, waambie kumhusu uliyeona
vigumu kumtii maishani mwako. Unaweza pia kutumia majibu kadha wa kadha ya 
swali hili yaliyoandikwa na wanafunzi wa hapo awali. 

9. Zoezi la 1 swali la 3 kuhusu shida uliyokuwa nayo hivi karibuni na mamlaka.

Ingekuwa vyema kutojadili majibu yao katika vikundi, swali la 3 Katika Zoezi la 1 
katika kitabu cha Mwongozo wa Somo. “Ndani ya  mwezi mmoja au miwili iliyopita, 
ni nani aliye katika mamlaka amekuwa mtu mgumu zaidi kwako kumtii?” 

Hata hivyo, linaweza kuwa jambo la busara kujadiliana nao majibu ya swali hili 
kwa faragha. Ni vyema kufanya hivyo baada ya kipindi hiki. 

10. Toa Utangulizi wa Hoja ya C. Kukuza mtazamo wa kutii
(Dakika 3-5)   Mwongozo wa Mwanafunzi, ukurasa wa 7-8

Jadili mitazamo inayotufanya kuwa rahisi kutowatii viongozi wetu. Orodha majibu 
sawa ya mitazamo iliyojadiliwa katika somo hili, Utiifu kwa Mungu.  

Unapojadili sehemu hii ya somo la utiifu kwa Mwanadamu, wanafunzi wataanza 
kuona baadhi ya sababu zilizofanya iwe vigumu kuwatii baadhi ya viongozi wao. 

* * Tangazo maalum kwa mwalimu * *

Sehemu hii kuhusu mitazamo ya kutotii na maelezo yafuatayo kuhusu kuendeleza
mitazamo ya kutii inaweza kujadiliwa zaidi katika kipindi chote darasani. Mpangilio wa 
somo #2 katika somo la Utiifu kwa Mungu unazungumzia mada hiyo hiyo 
inavyohusiana na kumtii Mungu. Ikiwa utaamua kufundisha mada hii katika kipindi 
kingine, Mpangilio wa somo utakuelekeza jinsi utakavyoweza kubuni kipindi hicho. 

11. Jadili suala la mitazamo ya kutotii.
(Dakika 3-5)   Mwongozo wa Mwanafunzi, ukurasa wa 7-8

Kabla ya kuanza mjadala kuhusu mitazamo ya kutii, chukua dakika chache 
kuzungumzia mitazamo ambayo inafanya iwe rahisi kutowatii viongozi wetu. 

Hakikisha wanafunzi wameelewa mitazamo ni nini. Kuna somo tofauti linaloitwa 
Mafunzo ya Vikundi kwa Maisha Mapya lililo na mada ya “Mtazamo” ambalo 
linadajili hili kwa mapana. Jambo la muhimu la kufunza hapa ni kwamba mtazamo ni 
mfumo wa kufikiri ambao huathiri moja kwa moja uamuzi unaofanya na jinsi 
unawajibu viongozi wako. 

Unaweza kuwaelekeza wanafunzi wako wafungue ukurasa wa 8 katika Mwongozo 
wa Mwanafunzi. Waache wanafunzi wako wajikadirie wenyewe kiwango chao cha 
mitazamo ya kutii maishani mwao. Waambie watumie kipimo cha kati ya 1 hadi 10 
kukadiria mtazamo wao, ambapo 10 ni mtazamo mkubwa maishani mwao ili hali 1 ni 
mtazamo ambao hautiliwi maanani. 

Mtazamo wa kulaumu (mtazamo wa kukosoa) 

Mtazamo wa kuasi  

Mtazamo wa kutoshukuru  

Mtazamo wa uvivu  

Mtazamo wa mwenye hasira 

Mtazamo wa ukaidi 

 Mtazamo wa utundu Mwongozo wa Mwanafunzi, ukurasa wa 8 

Taja jinsi mitazamo inaathiri tabia zetu. Ikiwa wameshikilia baadhi ya mitazamo 
hii, inakuwa dhahiri wakati ambapo wanakumbwa na hali ngumu inayohusisha kuwatii 
viongozi wao. Katika hali ngumu mitazamo ya kutotii inadhihirika. Ikiwa wataikubali 
idhibiti matendo yao, basi hawatawatii viongozi wao. 

Ingekuwa vyema kutaja kuwa sehemu kubwa ya kuishi maisha ambayo Mungu 
anataka waishi ni “kuvua” mitazamo ya kale ya kutotii na “Kuvaa” mitazamo mipya ya 
kutii. Jambo hili halitokei kibahati. Ni kazi itakayochukua muda. Lakini Mungu yuko 
tayari kuwasaidia ikiwa wako tayari kubadilisha maisha yao. 

Ingekuwa vyema kutumia Wafilipi 2:5 katika sehemu hii ya kipindi. 

Wafilipi 2:5 (Bibilia Habari Njema) 

Muwe na msimamo uleule aliokuwa nao Kristo Yesu. 

12. Je, wanataka kuwaheshimu viongozi wao?     (Dakika 2-3)

Baada ya kujadili mitazamo inayofanya iwe rahisi kutowatii viongozi wao,  
waeleze sasa haja yao ya kutathmini mtazamo wao kuhusu kuwaheshimu viongozi. 
Je, wanataka kuwatii viongozi wao sasa? 

Ikiwa ni Wakristo, wanapaswa kujua kuwa Mungu anawaamrisha kuwatii viongozi. 
Je wanataka kuwatii viongozi wao kweli? Ikiwa sivyo, ni kwa nini? Ikiwa hawajafanya 
uamuzi wa kuwatii viongozi wao, sasa ndio wakati. 

Chukua fursa hii kuzungumzia Mstari mkuu na uwaeleze jinsi mstari huu 
unahusiana na uamuzi wa kuwatii viongozi wao. Unazungumzia kutoa. Unaeleza jinsi 
Mungu anavyotaka mtazamo wa Wakristo kuhusu kutoa uwe. 

Kanuni ya mstari huu haijawekewa mpaka na matumizi ya pesa kwa Wakristo. 
Tunaweza kutumia mstari huu kueleza jinsi mtu “Anatoa matendo ya kutii” kwa 
viongozi wake. Kutii ni wajibu mkubwa kwa kila Mkristo. 

Wahimize watumie mstari huu kama msingi wa kufanya uamuzi wao kuwatii 
viongozi wao. Njia moja ya kuafikia uamuzi huu ni kuwa na mtazamo wa kutii. 

13. Jadili hoja C. Kukuza mtazamo wa kutii.
(Dakika 10-15)   Mwongozo wa Mwanafunzi, ukurasa wa 7-11

Jadili mitazamo ya kutii ambayo Wakristo wanahitajika kuwa nayo. Unaweza 
kuwaambia wanafunzi waandike mitazamo ya kutii kando ya mitazamo inayofanya iwe 
rahisi kutowatii viongozi wetu—Mwongozo wa Mwanafunzi ukurasa wa 8. Wanaweza 
kuona jinsi orodha hizi mbili zinatofautiana. 

Mitazamo ya Utiifu 
1. Mtazamo wa kuheshimu

2. Mtazamo wa utiifu

3. Mtazamo wa shukrani (mtazamo wa kushukuru)

4. Mtazamo wa utulivu

Mwongozo wa mwanafunzi, ukurasa wa 8-11 

Unapofundisha mitazamo hii 4, taja kuwa kuna mitazamo zaidi ya hii. Hata hivyo 
mitazamo hii minne inaweza kuwasaidia kuitika viongozi wao kwa matendo ya utiifu. 

Mwongozo wa Mwanafunzi umegawanya mitazamo hii ya kutii kwa makundi 
mawili. Kundi la kwanza, Mtazamo ni nini? Hakikisha kuwa wanafunzi wako 
wameelewa maelezo ya kila ufafanuzi. Pili, wanawezaje kuwa na mtazamo wa kutii? 
Sehemu hii ya pili ni tata kuliko ya kwanza. 

Jaribu kutoa mifano kadha wa kadha ya jinsi mitazamo hii ya kutii inaweza 
kuonyeshwa kwa viongozi. Tumia mfano wa maisha yako mwenyewe au mifano 
ambayo umeshuhudia hivi karibuni. 

Njia nyingine ya kuwasilisha mitazamo hii ya kutii ni kujadili mifano ya jinsi Yesu 
aliitumia. Alituonyesha mitazamo hii katika uhusiano Wake na viongozi Wake na 
uhusiano Wake na Mungu. 

Watajie wanafunzi wako—wanapojitahidi kuwa na misimamo hii minne ya kutii, 
itakuwa rahisi kwao kuwatii viongozi wao. 

14. Jadili Hoja D. Msingi wa kumtii mwanadamu ni upendo.
(Dakika 5-7)   Mwongozo wa Mwanafunzi, ukurasa wa 11-13

Ili kutanuliza sehemu hii, jadili ni kwa nini Mkristo anapaswa kuwatii viongozi 
wake. Elekeza mjadala huu kuangalia sababu yao ya kuwatii viongozi wao. 

Kwanza unaweza kuwaambia wanafunzi waorodheshe baadhi ya sababu za watu 
kuwatii viongozi wao. Baada ya kuorodhesha hoja zao, ongeza mojawapo ya hoja 
zifuatazo ambazo hawajaorodhesha. 

[1] Woga wa kuadhibiwa.

[2] Ili kutomkosea kiongozi wako.

[3] Lawama

[4] Upendo

Eleza kuwa sababu kuu ni upendo. Upendo ukilinganishwa na sababu zingine 
unarahisisha kuwatii viongozi. Ikiwa upendo ndio sababu yako ni rahisi kuyashinda 
majaribu ya kutowatii viongozi wetu. 

Wasilisha hoja ndogo tatu katika ukurasa wa 12-13 katika Mwongozo wa 
Mwanafunzi. Kuwa makini kutaja kuwa mambo yatakuwa rahisi ukiwa Mkristo. 
Mungu atakupa uwezo wa  kuwatii viongozi wako kwa upendo. 

Msingi wa kumtii mwanadamu ni upendo 
1. Mungu alikwambia uwapende wengine kama vile unavyojipenda mwenyewe.

2. Yesu alikwambia uwapende wengine sawa na vile unavyojipenda wewe.

3. Ikiwa huwapendi viongozi wako, hutaweza kuwatii.

Mwongozo wa mwanafunzi, ukurasa wa 12-13 

Eleza kuwa hatukuzaliwa na shauku ya kuwatii viongozi wetu—hili ni jambo 
ambalo tunajifunza. 

Wahimize wanafunzi wako watie bidii katika kuhusisha utiifu na upendo. 
“Nitawaheshimu viongozi wangu kwa sababu nampenda Mungu na nawapenda 
(Viongozi wangu).” 

15. Jadili Hoja E. Kanuni zitakazo kusadia kuwatii viongozi wako kwa upendo.
(Dakika 5-10)   Mwongozo wa Mwanafunzi, ukurasa wa 13-14

Jadili miongozo ambayo inamsaidia mwanadamu kuwaheshimu viongozi wake kwa 
upendo. Yaliyomo katika ukurasa wa 13-14 wa Mwongozo wa Mwanafunzi yana 
misingi yake kutoka Taasisi ya Basic Life Principles seminar. Ikiwa umehudhuria 
semina hii, itakuwa vyema kuangalia uliyoyaandika ili kupata maelezo zaidi kuhusu 
mada hii. 

Jaribu kutoa mifano kwa hoja zote tatu za kimsingi. Baadhi ya wanafunzi ambao 
hawakubaliani nazo wanaweza kutoa mifano ambayo ni tofauti na hoja hizi. 
Usiwaruhusu kuuliza maswali ya nadharia. Ikiwa wana mifano kutoka kwa maisha 
yao, wahimize kusimulia darasani. Lakini usichukue muda kujaribu kujibu maswali 
kuhusu hali za kinadharia. 

Munapojadiliana hoja ya 3 “Itakuwaje kama hauwaamini viongozi wako?” 
unaweza kutaja kuwa kuna baadhi ya viongozi ambao ni wadhalimu na wenye kusaliti 
wajibu wa uongozi waliopewa. Taja kuwa katika Sura 4 tutazungumzia unachopaswa 
kufanya ikiwa kiongozi wako atakuambia utende dhambi. 

Hata hivyo, kuna uwezekano kuwa darasani mwako kuna wanafunzi ambao  
wametoka katika familia ambapo walidhulimiwa- Kimapenzi, kimwili, kihisia au  kupitia 
kwa maneno. Tutazungumzia jinsi ya kukabiliana na visa vya dhuluma katika somo la 4. 

16. Matumizi ya kibinafsi     (Dakika 5-10)

Katika matumizi ya kibinafsi katika somo la leo, waambie waorodheshe njia nne 
wanazoweza kutumia kuwaonyesha viongozi wao kuwa wanataka kuwatii. Wachague 
moja kisha waitumie. Eleza kuwa Mradi wa pili katika Mwongozo wa somo utatumika 
kuwasaidia kuweka kumbukumbu ya mafunzo haya. 

Unaweza pia kuzungumzia suala la kufanya uamuzi wa kuwatii viongozi wao. 
Tamatisha kipindi kwa maombi ya kufanya uamuzi, ikiwa unahisi kuwa ni jambo zuri. 
Wahimize wanafunnzi kuyafanya maombi haya yawe ya kibinafsi. 

17. Mazoezi

A. Ikiwa haujawapa wanafunzi Mwongozo wa wanafunzi, hii ni fursa nzuri ya
kuwapa. Waambie wanafunzi wasome ukurasa wa 2 kutoka kwa Mwongozo wa
wanafunzi kabla ya kipindi kifuatacho. Wahimize kusoma sura 1 ili kuyapitia tena
waliyofundishwa leo.

B. Sahihisha Zoezi la 1 katika Mwongozo wa Somo, “Kuwaangalia viongozi.”
Kumbuka—Kuna majibu ya mradi huu. Yapo baada ya Mwongozo wa Somo
katika mpangilio huu wa masomo

C. Eleza kuwa wanahitaji kusoma Zoezi la 3 na 4 katika Mwongozo wa Somo kabla
ya kipindi kifuatacho.

D. Ikiwa itakuchukuwa siku kadhaa au wiki nzima kabla ya kufundisha Kipindi cha
pili unaweza kuwaambia wanafunzi wakamilishe Zoezi la 2 katika Mwongozo wa
Somo “Kuchagua kuwatii Viongozi Wangu” kabla ya kipindi kifuatacho.
Hata hivyo, ikiwa kesho utafundisha somo hili, basi unaweza kuwapa muda wa
ziada kukamilisha ukizingatia kuwa wana kazi zingine za ziada.

Faida moja kukamilisha Mwongozo wa Somo la Zoezi la 2 kabla ya kipindi cha 2
ni kuwa unawaza kutumia majibu yao kuanzisha kipindi. Angalia Mpangilio wa
somo la #2 kwa habari zaidi.

18. Tathmini ya somo

Orodhesha maoni yako ya kuboresha somo hili.
Ni sehemu gani ziliokuwa bora zaidi?
Ni sehemu gani zilizokuwa ngumu zaidi kwa wanafunzi kuelewa?
Ni nini kilichokuwa cha manufaa kwa wanafunzi wako?

Somo la 2 
Viwango vitatu vya kutii 

1. Kweli Kuu ya Kibiblia

Wakristo wanastahili kuwa na njia dhabiti za kuwatii viongozi wao. 

2. Mstari Mkuu

Waefeso 6:1 (Bibilia Habari Njema) 

Enyi watoto, watiini wazazi wenu kama Wakristo, maana hili ni jambo njema. 

3. Marejeleo kwa wanafunzi

Sura ya 2 ya Mwongozo wa Mwanafunzi  inaenda pamoja na somo hili.  
Pia tutatumia Mazoezi ya 3, 4 na 5 katika Mwongozo wa Somo. Zoezi la 2 laweza pia 
kutumika katika somo hili, haswa vichangamsho vya kuanza somo. 

4. Waonye viongozi wako!

Unaweza kuwaambia viongozi wako ama viongozi wa wanafunzi wako kuhusu 
mada ya somo hili. Somo hili linawasisitizia wanafunzi kujua sababu kuu ya kuambiwa 
wafanye jambo na kiongozi wao. 

Wajulishe viongozi wako kuwa wanaweza kuulizwa maswali na wanafunzi, 
wanapaswa kuwa makini, na ikiwa inawezekana wawe na subira kwa wanafunzi 
watakaokuwa wakiuliza ni kwa nini inawalazimu kutii maagizo fulani kutoka kwa hawa 
viongozi. 

5. Vichangamsho vya kuanza somo     (Dakika 5)

Unaweza kutumia njia moja au njia zote mbili kuanzisha darasa la leo. 

A. Waulize wanafunzi kadhaa waseme majibu yao kutoka kwa Mwongozo wa Somo
Zoezi la 2, “Kuchagua kuwatii Viongozi Wangu”. Jambo hili litawafanya
wanafunzi wawe na mifano kadhaa ya fursa walizopata za kuwatii viongozi wao.
Ikiwa wanafunzi wako hawajakamilisha zoezi hili, waambie watoe mifano ambayo
ingewapelekea kutii (au kutowatii) viongozi wao.

Sababu kuu ya zoezi hili ni kuweka wazi hali wanazokumbana nazo kwa sasa za
kuwatii viongozi wao. Wanafunzi wanaweza kutoa mifano katika Mwongozo wa
Somo Zoezi la 4, “Uzoefu Wangu katika kuwatii viongozi wangu”.

B. Waambie wanafunzi waorodheshe majina yanayotumiwa kuwaita watu wasiofuata
kanuni (Sheria za nchi).

Kwa mfano: Wavunja sheria, wafungwa, waasi, wakiuka sheria nk.

6. Pitia tena hoja za kimsingi kutoka somo la kwanza     (Dakika 5)

Kwa kifupi pitia tena hoja za kimsingi kutoka somo la 1 ambazo zitakuwa msingi 
wa somo la leo. 

Ikiwa wamefanya uamuzi wa kuwatii viongozi wao, watakuwa na msingi thabiti wa 
kuendeleza somo la leo. Leo tutajadili hatua tatu za maisha ya utiifu. 

Ikiwa sababu yao ya kuwatii viongozi wao ni upendo, watakuwa na uwezo wa kuwa 
thabiti na kuendelea kwa haraka katika ngazi hizi tatu za maisha ya utiifu. 

7. Mifano ya kitaaluma ya hatua za maendeleo     (Dakika 2-3)

Tanguliza somo la leo kwa mifano ifuatayo. Ni vigumu kwa mtoto wa miaka 6 
kujiunga na chuo. Mtu anapaswa kwanza kukamilisha shule ya msingi na ya upili—kwa 
kupita mitihani. Kisha kwa kutumia cheti cha sekondari itakuwa rahisi kujiunga na 
chuo. 

Vivyo hivyo ndivyo, huwa viwango vitatu vya utiifu  lazima vitekelezwa moja 
baada ya kingine. Ikianza kwa kiwango cha kwanza.  

8. Tanguliza viwango vitatu vya utiifu
(Dakika 5-7)   Mwongozo wa Mwanafunzi, ukurasa wa 15-19

Kwa haraka taja viwango vitatu vya utiifu 

Viwango Vitatu vya Utiifu 
1. Tii kwa kuwa uliambiwa ufanye hivyo.
2. Tii na ugundue sababu kuu ambayo ilimfanya kiongozi wako akuambie

ufanye.
3. Tii kwa hiari yako ( - Kwasbabu unataka kufanya hivyo.)

( - Kwa maana ni jambo sahihi kufanya.)
Mwongozo wa Mwanafunzi, ukurasa wa 15-19 

Unaweza kujadili jinsi hatua hizi tatu zinahusiana na mifano iliyotolewa katika 
hoja ya #7 kuhusu shule. 

Kutoka mwanzo wa mawasilisho haya kuhusu Hatua ya Kwanza katika somo  
la leo, taja kuwa hatusemi ni Utiifu mpofu. Tunawahimiza watii kulingana na  
utiifu ulio na busara. Ikiwa Hatua ya Kwanza haitaeleweka katika muktadha wa somo 
hili, na mengine katika somo hili yasitiliwe maanani, basi yale tunayoyafundisha 
hayataeleweka vyema. 

Unaweza kuwasaidia wanafunzi wako kuelewa kuwa hoja ya kimsingi ya Kiwango 
cha Kwanza ni kuchagua kati ya kutii na kutotii. Taja kuwa baadaye katika somo hili 
tutajifunza la kufanya wakati kiongozi wako anakuambia ufanye jambo ambalo kwako 
wewe si sahihi. Wakiaanza kuuliza maswali kuhusu jambo hilo, waambie 
litazungumziwa katika somo 4. 

9. Fafanua na Utoe mifano ya Viwango Vitatu vya utiifu
(Dakika 10-20)   Mwongozo wa Mwanafunzi, ukurasa wa 15-19

Rudia tena viwango hivi vitatu vya utiifu na uleze kwa kina yanayotakiwa katika 
kila hatua. Toa mifano katika kila hatua. 

Hoja ya 10-15 - katika mpangilio huu wa somo, kuna mazoezi ya ziada ambayo 
unaweza kutumia kufundisha hatua tatu za utiifu. Ingekuwa vyema kupitia hatua hizi 
tatu kisha urudie tena kwa kina kila hatua ukitumia mazeoezi ya ziada. Njia nyingine ni 
kuunganisha mazoezi haya unapofundisha kila hatua. 

Kiwango cha Kwanza—Lengo la kiwango hiki ni kuendeleza mtazamo wa kutii. 
“Ninataka kumtii Mungu, na ninataka kuwatii viongozi wangu.” Wanafunzi wanapaswa 
kukua hadi kiwango ambacho majibu yao ya kawaida yatakuwa, “nitatii,” wakati 
ambapo kiongozi anawaambia wafanye jambo fulani.  

Kwa baadhi ya wanafunzi wako, mtindo wao wa sasa unaweza kuwa ni wa 
kumuuliza kiongozi swali kila mara anapoambiwa afanye jambo kabla ya kuamua ikiwa 
atatii au la. 

Kiwango cha Pili—Kama viongozi, tupaswa kuwa na subira kwa wanafunzi ambao 
wanaweza kuwa na changamoto ya kutumia kiwango cha pili. Wanaweza kuuliza  
“kwa nini” kabla ya kutii. Kiongozi anaweza kufikiria ni uasi, na wala sio kiwango cha 
utiifu. Pengine ingekuwa vyema kwa viongozi kujibu swali lao, ingawa mtazamo wao 
sio mzuri. 

Wakati mwingine, Yesu aliwachukulia watu wengine kama watafuta ukweli ingawa 
nia yao haikuwa hio. Kwa mfano — swali kutoka kwa Mfarisayo lililo pelekea Yesu 
kusimulia hadithi ya Msamaria mwema. Soma Luka 10:25-37. 

Kiwango cha Tatu—baadhi ya wanafunzi wanaweza kutaka kwenda kwa hatua ya 
tatu – baada ya marekebisho machache. Wanataka kukaa peke yao, kuunda sheria zao 
wenyewe, na kufanya yale wanataka kufanya. Ila si hivyo katika hatua ya tatu.  
Katika hatua ya tatu, bado yupo chini ya mamlaka. Hata hivyo, utiifu wake huja kabla 
ya kiongozi kumwambia afanye jambo fulani. 

10. Mfano wa Kiwango cha Kwanza—Ibrahimu na Isaka     (Dakika 3-5)

Hadithi ya Ibrahimu katika Biblia, kumtoa mwanawe, Isaka, kama sadaka ya 
kuteketezwa mbele za Mungu ni mfano mzuri wa Isaka kutii katika kiwango cha 
kwanza. Vilevile ni mfano mzuri wa Ibrahimu kumtii Mungu katika kiwango cha 
kwanza. Mwanzo 22.  

Pengine Isaka alikuwa kijana wakati hayo yalipokuwa yanafanyika. Biblia inasema 
kwamba Isaka alikubali mwenyewe kufungwa na kuwekwa juu ya madhabahu, huku 
akifahamu vyema kilichokuwa kikitokea kwake. Hakuna maandiko yoyote yanayosema 
kuwa alimtaka babake kumpa maelezo kamili  ni kwa nini alikuwa anafanya hivyo. 

11. Mfano wa Kiwango cha Pili—Jadili Zoezi la 3 katika Mwongozo wa Somo kuhusu
Danieli     (Dakika 5-10)

Chukua fursa hii kujadili majibu yao katika Zoezi la 3 kutoka kitabu cha Danieli 1. 

Danieli alidhihirisha kwa matendo yake kuwa aliweza kutenda kazi katika Kiwango 
cha Pili, alifahamu sababu za mfalme kuwaambia wale chakula chake. Danieli 
hakudhania kuwa, “mfalme anajaribu kutufanya twende kinyume na mafundisho yetu 
ya kidini.” Danieli alionyesha kwa mtazamo wake, mazungumzo yake, na kwa vitendo 
vyake kuwa alitaka kumtii mfalme na wakati huo huo kutii maagizo ya Mungu. 
Alifanikiwa kwa kuwa alifanya uamuzi wa kumtii mfalme kafiri wa Babeli na kumtii 
Mungu. 

12. Danieli atii katika Kiwango cha Tatu     (Dakika 5-10)

Unaweza kutumia hadithi iliyo katika kitabu cha Danieli sura ya kwanza kuonyesha 
Danieli alivyomudu Kiwango cha Tatu cha utiifu. Wazazi na viongozi wa kidini 
hawakuwepo kumwambia la kufanya. Danieli alijua sheria za Mungu zinasema nini 
kuhusu kula vyakula fulani. Aliamua yeye mwenyewe bila usaidizi wowote kutoka kwa 
waumini wengine au viongozi 

Chaguo la Danieli la kutii sheria za Mungu kwa hiari ni dalili ya uamuzi wa maisha 
aliyotaka kuishi. Danieli alitaka kuishi maisha ya utiifu akimtii Mungu na Mwanadamu. 

13. Kiwango cha Pili—Je, utajua vipi sababu kuu ya kiongozi kukuambia ufanye
jambo fulani?     (Dakika 10-20)   Mwongozo wa Mwanafunzi, ukurasa wa 17-18

Hakikisha umechukua muda wa kutosha kujadili jinsi unavyoweza kujua sababu 
kuu ya kiongozi kukuambia ufanye jambo fulani. Jambo hili linaweza kuwatatiza 
vijana. Mara nyingi wanataka kujua sababu ya kuambiwa wafanye jambo fulani kabla 
ya kumtii kiongozi. Tumia mifano yao kutoka kwa Mwongozo wa Somo Zoezi la 4. 

Eleza kuwa mitazamo ya utiifu inapaswa kuwatia ari ya kutaka kujua sababu kuu ya 
viongozi kuwaambia wafanye jambo fulani. Kutaka kujua sababu lisiwe tendo la 
kutotii. Ikiwa wataonyesha kwa mtazamo wao na matendo yao kuwa wanataka kutii, 
mara nyingi viongozi wao hawatasita kuwaeleza ni kwa nini wanataka wafanye jambo 
fulani. 

Mara nyingi ni vyema katika hali nyingi kusubiri baada ya kazi kukamilika  
kabla ya kuwauliza viongozi wao sababu kuu ya kuawaambia wafanye jambo fulani.  
Mara nyingi unaweza kujua sababu yao hata kabla ya kuzungumza nao. Itakuwa rahisi 
kujua sababu ya kuambiwa ufanye jambo fulani unapojiweka katika nafasi ya kiongozi. 

14. Kiwango cha Pili—Mchezo wa kuigiza     (Dakika 10-20)

Mara nyingi wanafunzi hawafahamu sababu kuu ya kuambiwa watii sheria fulani. 
Lengo la zoezi hili ni kuwataka wajue sababu kuu ya viongozi wao kuweka sheria 
fulani. 

A. Chagua sheria zitakazotumika katika maigizo haya.

Njia moja ni kutumia mifano iliyotolewa na wanafunzi katika Mwongozo wa Somo
Zoezi la 2 kwa maigizo. Kwanza orodhesha sheria kadha wa kadha. Unaweza kutambua 
mifano hii mapema au uwaache wanafunzi watoe mifano. Njia moja ni kuwaelekeza 
kuchagua sheria ambazo wanapata wakati mgumu kuzitii. 

Ikiwa unafundisha somo hili katika makao ya mradi wa Teen Challenge, basi tumia 
sheria zinazotimika kwenye mradi huo katika zoezi hili. 

Ikiwa unafundisha somo hili katika mazingira ya kanisa unaweza kuchagua sheria 
ambazo zinawahusisha wengi wa wanafunzi wako. Ikiwa wote ni vijana, unaweza 
kutambua sheria ambazo wazazi wao wanataka watii. Ikiwa wote ni watu wazima 
ambao hawaishi nyumbani kwao unaweza kutumia sheria wanazotumia kazini au katika 
jamii—Sheria za barabarani, sheria za kodi na mifano mingine ambayo inahusiana na 
maisha yao ya sasa. 

B. Waambie waandike sababu kuu ya kiongozi kuweka sheria hii.

Chaguo la Kwanza—Waache wanafunzi wako waandike sababu kuu wanayofikiria
ni ya viongozi wao kuweka sheria hii. Taja kwamba sheria fulani inaweza kuwa na 
sababu kadhaa, lakini waache waandike sababu kuu wanayofikiria. 

Chaguo la Pili—Waache wanafunzi wako wajigawe katika vikundi vya watu 
wawili, watatu hadi wanne na wafikirie kwa pamoja sababu kuu za viongozi wao 
kuweka sheria hizi. Waache waandike kauli zao. 

Bila ya kujali maoni yao ni yapi, waache waseme majibu yao darasani. 
Waambie waeleze majibu yao. 

Wanafunzi wengine wanaweza kumaliza kauli kwa kusema “wanataka kunidhibiti” 
kama sababu kuu ya kuweka sheria fulani. Unaweza kutokubaliana nao, hata hivyo 
waache wanafunzi watoe kauli yao kabla ya kutoa muhtasari wa tathmini yako na kutoa 
maoni yako kuhusu sababu ya kuwa na sheria hii. 

Wahimize wanafunzi wako kuwaomba viongozi wao kutoa ufafanuzi wa sababu 
yao ya kuweka sheria fulani. Hata hivyo watahadharishe dhidi ya kuuliza maswali kabla 
ya kutii—wanapofanya hivyo itaonekana kwa viongozi wao kuwa wanataka kukaidi 
bali sio kutaka kujifunza. 

C. Mchezo wa kuigiza: Kuwauliza viongozi sababu kuu ya kuwa na sheria
hizi.

Waache wanafunzi wachukue nafasi ya viongozi au wanafunzi (mzazi na mtoto) na 
waigize jinsi wangeomba ufafanuzi wa sababu kuu ya kuwa na sheria hii. Unaweza 
kuwauliza viongozi washiriki katika maigizo ama uwatumie wanafunzi wako. 

Mwanafunzi mmoja atakuwa mtu aliye mamlakani ambaye atatoa maagizo au sheria 
ili hali (m) wenzake watakuwa wanaohitajika kutii yale wanayoambiwa.  

Pengine itakuwa vyema ukiamua sheria zitakazotumika na kila kikundi.  
Wape dakika mbili tu kupanga mchezo wa kuigiza kisha waigize mbele ya darasa. 

Kama una tashwishi ikiwa wanafunzi wako wanaweza kupanga majukumu yote 
katika shughuli hii, unaweza kuwaandikia maelekezo kwa kina. Angalia yaliyomo 
kwenye sanduku katika ukurasa wa 25-26 ya Mwongozo huu wa Mwalimu.  

Unaweza pia kuwapa wanafunzi tafsiri tofuti tofauti za sheria hiyo. Kwa mfano, 
unaweza kumchagua mmoja wao kuigiza kama mtu mkaidi ambaye huuliza maswali 
kwa njia isiyofaa—kuwapinga viongozi. Ama, kuwe na kiongozi anayeitika kwa njia 
isiyofaa- anatumia vibaya wadhifa wake mamlakani. Kisha kikundi kingine kinaweza 
kuigiza njia mwafaka ya kutenda mambo haya—kutoka kwa mtazamo wa kiongozi au 
mtu aliye chini ya mamlaka. 

Ikiwa inawezekana, rekodi video yao wakiigiza. Video hii inaweza kutumika kwa 
marejeleo, aidha inaweza kutazamwa tena ili kujadili jinsi kiongozi alishughulikia 
jambo fulani, na pia jinsi mtu aliye chini ya mamlaka alivyoshughulikia jambo fulani. 

Kuigiza hatua tatu za utiifu 
Huu ni mfano wa mchezo wa kuigiza ambao unaweza kutumika katika somo 2. 

Angalia hoja ya 14-c katika Mpango wa Somo la 2 (ukurasa wa 24 ya kitabu hiki cha 
Mwongozo wa Mwalimu) kwa maagizo kuhusu sehemu utakayoitumia katika kipindi 
hiki. 

Sababu kuu ya maigizo katika somo hili ni kuwapa wanafunzi uzoefu wa kujua 
sababu ya kiongozi kuwaambia wafanye jambo fulani. 

Unapoandaa mchezo wa kuigizwa darasani, kwa kawaida yule aliye mamlakani 
ndiye atahitaji maelekezo yaliyoandikwa kwa yale atakayosema na atakayotenda. 
Mwanafunzi anayeigiza sehemu ya mtu aliye chini ya mamlaka anapaswa kuigiza bila 
maelekezo maalum. 

Unaweza kuunda hali tofauti katika maigizo ukitumia sharia zilezile. 

1. Kiongozi mwenye fadhila na ufahamu ambaye anazungumza na mtu mkaidi na
mjeuri.

2. Kiongozi mwenye fadhila na ufahamu ambaye anazungumza na mtu aliyekubali
kutii na anaonyesha kwa mtazamo wake, toni ya sauti yake na kwa vitendo.

3. Kiongozi wa kiimla, mwenye hasira ambaye hana haja ya kujadili haya mambo
na mtu mwingine bila  kujali mtazamo wao.

Lengo kuu la aliye mamlakani ni kumfanya mwengine kutii. Mwache kiongozi 
aamue wakati na atakachosema kuhusu sababu za kutoa sheria na maagizo fulani. 

Mfano wa mchezo wa kuigiza 
(Tumia jina katika maigizo haya ambalo litafaa jinsia ya wanafunzi wako.) 

Terry ni Mkristo mpya ambaye hivi karibuni alianza kufanya kazi katika duka 
ndogo la uchapishaji linalomilikiwa na Mkristo. Asubuhi moja Terry anakuja kazini, 
mwajiri wake anamwambia achapishe kazi zake zote katika mashine mpya ya 
uchapishaji ambayo alinunua hivi karibuni. Terry anafurahishwa na jambo hili na kwa 
haraka anaamua kuendesha mashine mpya. Baada ya maelezo machache kutoka kwa 
mwajiri wake, Terry anaanza kazi yake.  

Terry anagundua jambo ambalo hakutarajia. Mashine mpya inaenda polepole zaidi 
ya mashine zingine ambazo alitumia hapo awali. Haifanyi kazi kwa haraka. Baada ya 
kuendesha mashine kwa saa 2, Terry anaenda kwa mwajiri wake na kumuuliza ikiwa 
anaweza kutumia machine ambayo alitumia jana. 

Maagizo maalum kutoka kwa mwajiri 
Wakati Terry atakuja kuuliza ikiwa anaweza kufanya kazi yake kwenye mashine 

aliyokuwa akitumia jana, mwambie hawezi. Mkumbushe kuwa alipokuja asubuhi 
alikubali kufanya kazi yake yote leo kwenye mashine mpya.  

Ikiwa atakuuliza kwa nini unataka aendelee  kutumia mashine mpya, unaweza 
kumwambia. “Ni kwa sababu nilikwambia uitumie na ukakubali kufanya hivyo.”  
Ikiwa atakubali kurudi na kuendelea kufanya kazi kutumia mashine mpya, unaweza 
kumweleza kuwa una sababu mbalimbali za  yeye kuendelea kutumia mashine hiyo. 
Hapa kuna mifano ya baadhi ya sababu: 

1. Unataka Terry ajifunze jinsi ya kuendesha mashine kadha wa kadha ili awe na
ujuzi bora katika biashara ya uchapishaji.

2. Una mipango ya kuiuza mashine hii mpya kwa rafiki yako, lakini unataka
kuhakikisha kuwa inafanya kazi vizuri kabla ya kuiuza. (Hii ndio sababu kuu.)

3. Unataka kuona atafanyaje Terry katika hali ambayo si ya kufurahisha kama
alivyotarajia. Unataka kuona kama yuko tayari kukutii katika hali hii.

D. Tathmini ya mchezo wa kuigiza

Baada ya kukamilisha mchezo wa kuigiza, tenga muda wa kujadili sababu kuu ya 
aliye mamlakani kutoa amri au sheria hii. Pia, jadili ikiwa aliye chini ya mamlaka 
aliweza kugundua sababu kuu ya kuambiwa afanye jambo hilo. Ili kuhitimisha sehemu 
hii ya somo, ongeza maelezo yoyote ya ziada ambayo yatawasaidia kuelewa sababu kuu 
ya sheria au amri hii kutolewa katika hali hiyo. 

Kitabu cha Creative Teaching Methods na Marlene LaFever (kilichochapishwa na 
David C. Cook) kina sura mbili, ambazo zinaweza kuwa na manufaa sana katika 
kuandika mchezo wa kuigiza. Sura ya 5 inaelekeza jinsi ya kuandika na kuendesha 
mchezo wa kuigiza darasani. Sura ya 10 inahusika na visa maalum, mbinu sawia 
ambayo inaweza kukusaidia kuunda zoezi hili. 

15. Je mbona uulize kwa nini?

Katika kipindi hiki, taja sababu kuu ya kuwahimiza wasonge hadi kwa hatua ya pili 
ya utiifu. Ikiwa wataelewa sababu kuu za viongozi kuweka sheria hizi, itakuwa rahisi 
kuwatii. Pia, itakuwa rahisi kusonga katika hadi kwa ya tatu—kutii kwa hiyari yako 
mwenyewe. 

16. Matumizi binafsi     (Dakika 5-10)

Lengo la matumizi binafsi sasa kwa kila mtu ni kufanya uamuzi wa kuishi maisha 
ya utiifu. Wahimize kuomba na kumwambia Mungu awatie nguvu na hekima ili 
washike vyema hatua zote tatu za maisha ya utiifu. 

Wape fursa waandike angalau kisa kimoja kilichotokea siku chache zilizopita 
ambapo waliambiwa wafanye jambo fulani na mmoja wa viongozi wao. Wape fursa ya 
kuandika sababu kuu wanayofikiria ni ya kiongozi wao kuwaambia wafanye hivyo. 
Kisha uwape fursa ya kwenda kwa kiongozi huyo baada ya darasa ili kumuuliza sababu 
yake kuu ya kuwaambia wafanye hivyo. Waache waandike majibu ya kiongozi wao. 
Wanapaswa pia kumwambia kiongozi wao kile walichofikiria ni sababu yake kuu ya 
kuwaambia wafanye hivyo. Wanapaswa kuleta majibu wakati wa kipindi kifuatacho. 

17. Kazi ya ziada

A. Mwishoni mwa kipindi, sahihisha kazi katika Mwongozo wa Somo Zoezi la 2, 3,
na 4, ikiwa unataka wakamilishe kwa kipindi hiki. Tafadhali kumbuka—Kuna
majibu ya Zoezi la 3. Yapo baada ya Mwongozo wa Somo katika Mwongozo wa
huu wa Mwalimu.

B. Mwishoni mwa kipindi, wape zoezi kutoka kwa Warumi 13:1-2

C. Eleza Zoezi la 8, “Kutii kwa Hiari yako Mwenyewe” katika Mwongozo wa Somo
mwishoni mwa kipindi.

D. Waelekeze wanafunzi kusoma sura ya 3 katika Mwongozo wa Wanafunzi
wakijitayarisha kwa kipindi kifuatacho.

18. Tathmini ya Somo

Orodhesha maoni yako ya kuboresha somo hili.
Ni sehemu gani ziliokuwa bora zaidi?
Ni sehemu gani zilizokuwa ngumu zaidi kwa wanafunzi kuelewa?
Ni nini kilichokuwa cha manufaa kwa wanafunzi wako?

2 



Utiifu Kwa Mwanadamu 29 

Somo la 3 
Unapaswa kujibu vipi unapoongea na viongozi 
wako? 

1. Kweli Kuu ya Kibiblia

Ninapaswa kutafuta njia mwafaka ya kuwaonyesha heshima viongozi wangu 
ninapowajibu. 

2. Mstari Mkuu:

Mathayo 7:1 (Bibilia Habari Njema) 

Usiseme yaliyo mabaya katika maisha ya watu wengine.  
Nao watu wengine hawatasema yaliyo mabaya katika maisha yako. 

3. Marejeleo kwa wanafunzi

Sura ya 3 katika Mwongozo wa Mwanafunzi inaenda pamoja na somo hili.  
Tutatumia Mwongozo wa Somo Zoezi la 3, “Danieli na chakula chake” katika darasa 
la leo. 

4. Vichangamsho katika somo     (Dakika 5)

Chagua mojawapo ya mazoezi yafuatayo kuanzisha somo. 

A. Cheza video ya michezo ya kuigiza katika Somo la 2.

Unaweza kucheza video moja au zaidi ya michezo ya kuigiza ambayo wanafunzi
walishiriki katika kipindi kilichopita. (Angalia mpango wa Somo la 2, hoja ya 14C,  
ukurasa wa 24-26.) Kabla ya kucheza video, waeleze wanafunzi kuwa leo tutajadili 
suala la kupanga utakayosema kabla ya kuzungumza na viongozi wako. Kwa ajili ya 
kujifurahisha, sikiliza tofauti ya jinsi walivyowasilisha maoni yao kwa viongozi katika 
maigizo. 

B. Wanafunzi waigiza Danieli sura ya 1

Wape wanafunzi fursa ya kutayarisha maigizo kutoka kwa Danieli sura ya kwanza.
Wape uhuru wa kuongeza yale yasiyo kwenye maandiko, lakini wasibadili muundo 
ambao Danieli alitumia kafanya mipangilio na viongozi wake. 

(Ikiwa utatumia zoezi hili, unda video ambayo utatumia katika vipindi vijavyo.) 
Tafsiri ya Habari Njema inatumia maneno ya kisasa katika sura hii. Hii pia ndio tafsiri 
watakaoyotumia kukamilisha kazi zao katika Mwongozo wa Somo la Zoezi la 3. 

C. Mifano ya matatizo ya kuwsiliana na viongozi

Mwache mtu mmoja au wawili atoe mfano wa kibinafsi wa wakati ambao
hawakuwasiliana vyema na viongozi wake na matokeo yake. 

5. Rudia tena Viwango 3 vya utiifu kutoka kwa kipindi kilichopita.

Unapoanza kujadili somo la leo, chukua dakika moja au mbili kupitia tena hatua 
tatu za utiifu zilizofundishwa kwenye kipindi kilichopita.  

Unaporejelea vielelezo mbali mbali katika kipindi cha leo, rejelea hatua hizi tatu za 
utiifu na uzungumzie hatua waliyoitumia katika kuwajibu viongozi wao. 

6. Panga utakachomwambia kiongozi wako.
(Dakika 10-20)   Mwongozo wa Mwanafunzi, ukurasa wa 20-23

Tumia yaliyofundishwa katika sura ya 3 kwenye Mwongozo wa Mwanafunzi kama 
msingi wa yale utakayoyafundisha katika kipindi cha leo. 

Suala kuu ambalo tutafundisha katika somo hili ni umuhimu wa kupanga majibu 
yetu kabla ya kuzungumza na viongozi wetu. Jambo hili ni muhimu hasa ikiwa 
mazungumzo kwa njia yoyote ile yanayohusiana na mgogoro unaoweza kuzuka au 
kuwepo tayari. Tumia baadhi ya mifano kutoka kwa mazoezi ya hapo awali ili 
kuonyesha umuhimu wa kile kitakacho jadiliwa. 

Hapa kuna hoja sita kuu za kujadiliwa. 

A. Usimlaumu au kumshtumu kiongozi wako.

B. Weka msingi wa jibu lako kwa maoni yako.

C. Sema kwa njia ambayo itamsaidia kiongozi wako kufikia malengo yake.

D. Weka malengo ya jinsi utakavyojibu ikiwa shida fulani itajitokeza.

E. Tenga muda maalum wa kuongea na kiongozi wako.

F. Mtegemee Mungu akupe nguvu ya kufanya jambo hili kwa usahihi.

Mwongozo wa Mwanafunzi, ukurasa wa 20-23 

Unaweza kuzungumzia kifupi kila hoja kisha utumie mfano ufaao katika kila hatua. 
Linganisha haya na baadhi ya mifano usiyopaswa kufuata—Kwa mfano, kufanya 
kinyume na hoja sita zilizoorodheshwa hapo juu. 

7. Mchezo wa kuigiza     (Dakika 10-15)

Unaweza kutumia baadhi ya video zilizorekodiwa katika kipindi kilichopita kuona 
ikiwa mtu huyo alitumia baadhi ya hoja hizi sita kumjibu kiongozi.  

Wagawe wanafunzi katika vikundi vya wanafunzi 3-5 na uwape kila kikundi 
jukumu la kuigiza. Waache wanafunzi wabuni majibu kwa aliye mamlakani katika igizo 
litakalofuata hoja zote sita zilizotolewa za jinsi ya kuwaitika viongozi wako. Wanaweza 
kuongeza au kubuni majibu yao kwa mtu aliye mamlakani ili kukamilisha majibu yao.  

Darasa lote linaweza kuigiza mchezo mmoja kwa pamoja kwanza ili waelewe la 
kufanya wakati wanapogawanywa katika makundi madogo. 

Baada ya kila kikundi kukamilisha majibu yao, wape fursa wawasilishe majibu yao 
darasani. Kila kikundi kikimaliza kuwasilisha majibu yao darasani, wape fursa ya 
kueleza ni kwa nini waliwaitika walio mamlakani kwa njia hiyo. 

8. Danieli sura ya 1     (Dakika 10-20)   Mwongozo wa Somo Zoezi la 3

Pitia kitabu cha Danieli sura ya kwanza na utathmini mbinu ambayo Danieli 
alitumia kwa viongozi wake. Jaribu kubaini mojawapo ya mbinu sita zilizotajwa 
mwanzoni mwa somo hili ambazo Danieli alitumia. Wakati huu unaweza kujadili 
maswali yote katika Mwongozo wa Somo Zoezi la 3, “Danieli na chakula chake.” 

9. Kuitika kwa mitazamo ya utiifu     (Dakika 5-15)

Jadili kwa undani jinsi wanavyoweza kuwaitika viongozi wao bila ya kuwakosoa au 
kuwashutumu. Pitia mitazamo ya utiifu iliyojadiliwa katika Sura ya Kwanza ya 
Mwongozo wa Wanafunzi na ueleze jinsi inahusiana na somo hili la utiifu.  
Sisitiza umuhimu wa kuonyesha mtazamo wa heshima. 

10. Matumizi binafsi     (Dakika 10-15)

Elekeza matumizi kibinafsi ya somo la leo kutumia miongozo sita iliyotolewa 
katika somo hili ya kuwaitika viongozi wao. Wahimize kuzingatia matumizi ya angalau 
mwongozo mmoja wanapozungumza na viongozi wao. Taja kwamba, jinsi wanavyozidi 
kuitumia, ndivyo mitazamo hiyo itazidi kuwa mtindo wa kawaidawa kuwaitika 
viongozi wao.  

Waache wachukuwe mfano mmoja walioutumia kwenye Mwongozo wa Somo 
Zoezi la 2 au Zoezi la 4 na waandike jibu jipya kwa kiongozi wao ambalo linazingatia 
miongozo yote iliyojadiliwa katika somo la leo. Kusanya kazi hii kabla ya wao 
kuondoka darasani. 

11. Kazi ya ziada

A. Mwishoni mwa kipindi, sahihisha kazi katika Mwongozo wa Somo Zoezi la 2, 3,
na 5, ikiwa unataka wakamilishe katika kipindi cha leo. Kumbuka—Kuna majibu
ya Zoezi la 3 na 5. Yapo baada ya Mwongozo wa Somo katika Mwongozo wa
Mwalimu.

B. Mwishoni mwa kipindi, wape zoezi kutoka kwa Waefeso 6:1-3.

C. Waelekeze wanafunzi kusoma sura ya 4 & 5 katika Mwongozo wa Mwanafunzi
wakijitayarisha kwa kipindi kifuatacho.

12. Tathmini ya Somo

Orodhesha maoni yako ya kuboresha somo hili.
Ni sehemu gani ziliokuwa bora zaidi?
Ni sehemu gani zilizokuwa ngumu zaidi kwa wanafunzi kuelewa?
Ni nini kilichokuwa cha manufaa kwa wanafunzi wako?

Somo la 4  
Unapaswa kufanya nini kiongozi wako  
akikwambia ufanye jambo ambalo sio sahihi? 
na Matokeo ya kutii na kutotii viongozi wako 

1. Kweli Kuu ya Kibiblia

Napaswa kufikiria kwa makini matokeo ya kuwatii na kutowatii viongozi wangu 
katika maisha ya kila siku. 

2. Mstari Mkuu:

Waefeso 6:1-3 (Bibilia Habari Njema) 
1 Enyi watoto, watiini wazazi wenu Kikristo maana hili ni jambo jema.  

2 Waheshimu baba na  mama yako; amri hii ndiyo amri ya kwanza yenye ahadi. 
3 “Upate fanaka na kuishi miaka mingi duniani.” 

3. Marejeleo kwa wanafunzi.

Sura ya 4 na 5 katika Mwongozo wa Wanafunzi unaenda pamoja na somo hili. 
Mwongozo wa Somo zoezi la 5, 6, 7, na 8 unaweza kutumika kwenye kipindi cha leo. 

4. Kipindi kimoja au viwili vya darasani?

Somo la leo linahusu mada mbili ambazo zinaweza kugawa na kuwa masomo 
mawili tofauti. 

1. Sura ya 4: Unapaswa kufanya nini kiongozi wako akikwambia ufanye jambo
ambalo sio sahihi?

2. Sura ya 5: Matokeo ya kutii na kutotii viongozi wako.

Ikiwa utafundisha mada hizi katika vipindi viwili tofauti, basi tumia Kweli Kuu ya
Kibiblia  na mstari mkuu katika Sura ya 5, matokeo ya kutii na kutowatii viongozi 
wako.  

Tumia yafuatayo kama unafundisha sura ya 4 katika kipindi tofauti, la kufanya 
ikiwa viongozi wako watakuambia ufanye jambo ambalo kwako wewe halifai. 

Kweli Kuu ya Kibiblia 

Ninapaswa kwa makini kuitika kwa njia ya Mungu wakati kiongozi wangu 
ananiambia nifanye jambo lisilofaa. 

Mstari Mkuu: 

1 Petro 3:15 (Biblia Habari Njema) 
Lakini mtukuzeni Kristo kama Bwana mioyoni mwenu. Muwe tayari kumjibu 

yeyote atakayewaulizeni juu ya matumaini yaliyo ndani yenu. 

Ikiwa utafundisha Sura ya 4 na ya 5 katika kipindi kimoja, basi tumia sehemu ya 
kwanza ya kipindi  kujadili Sura ya 4, “Unapaswa kufanya nini kiongozi wako 
akikwambia ufanye jambo ambalo sio sahihi?” kisha utumie muda uliosalia kwa 
mada iliyo katika Sura ya 5, “Matokeo ya kutii na kutotii viongozi wako.” 

5. Mapendekezo ya muda utakaotumiwa katika Mpangilia huu wa Somo.

Mapendekezo ya muda yanaweza kubadilishwa kulingana na wakati uliotenga kwa 
mujibu wa somo hili. Wakati mwingi, ikiwa una vipindi viwili, unaweza kutumia muda 
mrefu zaidi kwa kila hoja. 

Kama unafundisha Sura ya 4 na 5 katika kikao kimoja, tunapendekeza uwe na muda 
maalum utakaotumia darasani kwa kila sura. Baada ya kufanya uamuzi huo, basi 
unaweza kuchagua ni maswala gani katika kila sura utakayoangazia kwa kipindi. 

6. Vichangamsho katika somo     (Dakika 5-10)

Kuna vichangamsho viwiili katika somo vilivyoorodheshwa hapa chini. Ikiwa 
unafundisha sura zote mbili katika kipindi kimoja, inapendekezwa utumie zoezi la sura 
ya 4 kama inavyoonyeshwa hapa chini. 

A. Vichangamsho katika Somo la Sura ya 4

Anza kipindi kwa kusimulia hadithi ya mtu aliyeambiwa na kiongozi wake afanya
kitu ambacho ni dhambi. Inaweza kuwa hadithi kutoka kwa Biblia, au hadithi kutoka 
kwa maisha yako mwenyewe. Waulize wanafunzi wako wangelifanya nini wangekuwa 
katika hali hiyo. 

B. Vichangamsho katika Somo la Sura ya 5

Anza kwa kuwauliza wanafunzi wafikirie kwa dakika chache kuwa wapo
mamlakani. Waambie waandike wangefanya nini katika hali hizi mbili. Unaweza 
kubadili mifano yako darasani, kulingana na umri na yale wanayoyapenda wanafunzi 
wako.  

1. Binti yako aliye katika ujana amekataa kusafisha chumba chake cha kulala.
Ulimwambia asafishe hii leo asibuhi, lakini chumba chake bado ni kichafu.
Je, utafanyaje kwa ukaidi wake?

2. Mtoto wako wa kiume aliye katika ujana amepewa kazi ya kuosha vyombo kila
Jumanne usiku. Juma hili utakuwa na wageni wakati wa chakula cha jioni siku
ya Jumanne kwa hivyo kutakuwa na vyombo vingi vichafu. Mwanao ameviosha
vyombo vyote bila ya kutumia mashine ya kuosha vyombo. Je, utafanya nini
kwa utiifu wake?

Baada ya kila mtu kuandika majibu yake, Wape wanafunzi kadhaa nafasi ya kutoa 
majibu yao. Kamilisha mjadala kwa mfano wa kwanza kabla ya kwenda kwa mfano wa 
pili. Waache wanafunzi waeleze sababu zao za kuchagua majibu hayo. 

Sehemu ya kwanza ya somo hili: Unapaswa kufanya 
nini kiongozi wako akikwambia ufanye jambo 
ambalo sio sahihi? 

7. Wanayoyatumia wanafunzi ambayo yana husiana na sehemu hii ya somo.

Sura ya 4 katika Mwongozo wa Mwanafunzi inaenda pamoja na sehemu hii ya 
somo. 

8. Kutanguliza sehemu ya kwanza ya somo hili.     (Dakika 2-5)

Umuhimu wa pekee unatakiwa kutolewa kwa hali ambapo Wakristo wanaofikiri 
kuwa viongozi wao wanawaambia wafanye jambo lisilofaa. Unapotanguliza sehemu 
hii, taja kuwa ni nadra sana kukumbana na hali kama hii. Mara nyingi kiongozi 
atakuambia ufanye jambo linalofaa. 

Unaweza kutanguliza sehemu hii kwa kuuliza swali hili, “Je, utafanya nini 
ukiambiwa ufanye jambo lisilofaa?” Unaweza kutaka kufanya swali kuwa na lengo 
maalum zaidi. Kwa mfano, elekeza swali kuwuliza wavunje sheria ambazo zinajulikana 
na wanafunzi wote darasani. 

Ikiwa unafundisha somo hili katika kituo cha Teen Challenge au katika idara sawia, 
unaweza kuwauliza swali hili. “Tangu alipokuja Teen Challenge, umeambiwa ufanye 
jambo lisilofaa na viongozi wako?”  

Pia waulize ikiwa wanaweza kukumbuka wakati wowote maishani mwao ambapo 
waliambiwa wafanye jambo lisilofaa na mtu aliye na mamlaka juu yao. Msijadiliane 
kwa kina mifano yao wakati huu. Hakikisha tu kuwa ni tukio halisi. 

Tahadhari! 

Mwanzoni mwa sehemu hii ya somo, weka wazi sheria hii. Tutajadili hali halisi. 
Hatutajadili hali zilizobuniwa au hali nadharia, “Je, ikiwa kiongozi wangu ataniambia 
nifanye ...?” 

9. Maelezo ya jumla ya sehemu ya 1 ya somo hili.

Yafuatayo ni maelezo ya jumla kwa sehemu hii ya somo hili. Mpangilio uliosalia 
wa somo utarejelea kauli hizi na nambari kama vichwa vya kila sehemu. 

Unapaswa kufanya nini kiongozi wako akikwambia ufanye jambo ambalo sio 
sahihi?  

1. Tafuta kujua kama ulisikia vyema kile kiongozi wako alikuambia ufanye.

Lengo lako kuu ni kufanya kama impendezavyo Mungu.

2. Chunguza kama ulichoambiwa ufanye ni dhambi hakika.

Ama unadhania ni uamuzi mbaya wa kiongozi?

3. Kama ni dhambi, amua ni dhambi ipi.

Utakuwa unavunja sheria gani ya Mungu?

4. Gundua sababu kuu iliyomfanya kiongozi wako kukuambia ufanye hivyo.

5. Ikiwa sababu kuu ya kile ambacho kiongozi wako amekuambia ufanye ni kwa
wema wako (na sio dhambi), una jukumu la kutii.

6. Ikiwa sababu kuu ya kiongozi wako kukuambia ufanye jambo hilo ni kukuingiza
katika dhambi, basi una jukumu la kutomtii.

10. Jadili Hoja A. Tathmini kwa makini kile umeambiwa kufanya
(Dakika 3-5)  Mwongozo wa Mwanafunzi, ukurasa wa 24-26

Kwa kukamilisha  hatua hii katika somo hili, hakikisha wameelewa hatari ya kufikia 
hitimisho kwa haraka. Wahimize kutathmini kama alivyotathmini Doug katika mfano 
uliotolewa kwa Mwongozo wa Mwanafunzi. Wahimize kuuliza maswali ili kuelewa 
waliyoyasikia badala ya kudhani kuwa waliyoyasikia ni yale yale ambayo kiongozi 
anataka wafanye. 

Uwezekano mwingine ni kuwa alimsikia kiongozi wake vizuri, lakini kiongozi 
alifanya makosa ya kutofafanua kile ambacho alitaka mtu huyo afanya. 

11. Lengo lako kuu ni kufanya kama impendezavyo Mungu.     (Dakika 2-3)

Mnapoingia katika majadiliano ya sehemu iliyosalia ya sura hii, weka wazi yale 
yanayopaswa kuwa katika majibu yao. “Lengo lako kuu ni kufanya kama inavyo 
mpendeza Mungu.” Wakati wowote kiongozi wako anapokuambia ufanye jambo 
lisilofaa (au linalofaa), lengo lako kuu liwe ni kufanya kama vile angefanya Yesu 
angekuwa katika nafasi yako.  

Unapaswa kudhihirisha wazi mitazamo ya utiifu na uwe tayari kumtii Mungu na 
viongozi wako mnapojadili matatizo unayokabiliana nayo. Jambo hili pia linahusiana 
na nia yako. Je, unataka kuonyesha upendo kwa Mungu na kiongozi wako katika hali 
hii? 

12. Jadili Hoja B. Gundua sababu kuu iliyomfanya kiongozi wako kukuambia ufanye
hivyo.     (Dakika 5-15)   Mwongozo wa Mwanafunzi, ukurasa wa 26-27

Ukurasa wa 26-27 katika Mwongozo wa Mwanafunzi, inatoa taarifa za ziada 
kuhusu sababu zinazoweza kumfanya kiongozi akwambie utende dhambi. 

Awali katika kozi hii tulijadili jinsi mtu anavyoweza kujua sababu kuu ya 
kwambiwa afanye jambo. Maelekezo yaliyotolewa katika sehemu hiyo ya kozi yanafaa 
hapa. Unaweza kupitia kwa haraka maelekezo hayo.  

Hapa kuna maswali matatu unayoweza kujiuliza unapotaka kujua sababu kuu ya 
kuongozi kukuambia ufanye jambo. 

1. Lengo lake ni nini?

2. Je, aliyoniambia nifanye yatamsaidia vipi kuafikia lengo lake?

3. Je, sababu zake za kuambia nifanye jambo hili zinaweza kuwa zipi?
(Orodhesha sababu kadri unavyoweza.)

13. Jadili Hoja C. Ikiwa sababu kuu ya kile ambacho kiongozi wako amekuambia
ufanye ni kwa wema wako (na si dhambi), una jukumu la kutii.
(Dakika 5-10)   Mwongozo wa Mwanafunzi, ukurasa wa 27-28

Eleza kuwa ikiwa sababu kuu ya kiongozi ni kwa manufaa yangu, basi lazima kuwe 
na njia mbadala itakayonizuia kutenda dhambi. Tunahitaji kujifundisha kuwa wabunifu. 

Jadili tena hadithi ya Danieli 1 ili kuonyesha mfano wa Danieli kutii katika hali 
ambayo sababu kuu ya amri kutolewa na kiongozi ilikuwa ni kwa manufaa yake. 
Unaweza kutumia Zoezi la 3 na 6 kutoka kwa Mwongozo wa Somo. 

14. Jadili Hoja D.  Ikiwa sababu kuu ya kiongozi wako kukuambia ufanye jambo hilo
ni kukuingiza katika dhambi, basi una jukumu la kutomtii.
(Dakika 5-10)   Mwongozo wa Mwanafunzi, ukurasa wa 28-30 na Mwongozo wa
Somo Zoezi la 5 na 6.

Unapowasilisha hoja za sehemu hii, hakikisha unatumia mifano halisi wala sio hali 
nadharia. Hakikisha unakamilisha hoja ndogo ya 3 kwa makini inayosema,  
“Kuwa tayari kuteseka kwa kufanya mambo yaliyo sahihi.” 

Jadili hadithi katika Danieli 3 na Danieli 6 ili kuonyesha kuwa hii mifano ndio 
sababu kuu ya kuwa na sheria hizi ambazo lengo lao ilikuwa kuwafanya wavunje amri 
moja ya Mungu. Tumia Mwongozo wa Somo Mradi wa 5 na 6 katika kujadili Danieli 3. 

Changamoto katika hatua hii ni kuwa Wakristo mara nyingi hawana ujuzi wa kujua 
sababu kuu ya kiongozi kuwaambia wafanye jambo. Wanadhani sababu yake kuu ni 
mbaya. Wanakuwa na wakati mgumu kuona mambo kutoka kwa mtazamo wa kiongozi. 

Itakuwa vizuri kutafuta mifano inayoweza kutumika kwa somo hili. Wanafunzi 
wanaposimulia hadithi zifaazo sehemu hii ya somo, unaweza kuandika maelezo ili 
uweze kuyatumia katika masomo ya baadaye.  

Iwapo sababu kuu ya kiongozi ni kukufanya utende dhambi, basi ni fursa nzuri ya 
kumtii Mungu. Usichukulie kama fursa ya kutomtii kiongozi wako. 

15. Jadili Hoja D-4. Toka katika hali ya kunyanyaswa.
(Dakika 5-10)   Mwongozo wa Mwanafunzi, ukurasa wa 30

Sehemu moja ya kutowatii viongozi wako inahusiana na dhuluma. Mzazi anaweza 
kumdhulumu kimapenzi mtu katika familia. Unahitaji kuweka bayana kuwa Mungu 
hakubali kamwe dhuluma za aina hii. Anaye dhulumiwa ana kila haki ya kujitoa katika 
hali hiyo na kukataa kata kushiriki mambo kama hayo. 

Ni wazi kuwa katika hali hii hauhitaji “kumpa Mungu wakati wa kubadilisha 
mawazo ya kiongozi.” Juhudi zinapaswa kufanywa ili kumsaidia mtu huyu kuondoka 
katika mazingira ya dhuluma. Jambo hili linaweza kusababisha mgogoro katika familia. 

Taja pia kuwa anayedhulumiwa hafanyi vibaya kwa kufichua dhambi za anaye 
mdhulumu. Hata hivyo baadhi ya watu wana mitazamo tofauti tofauti kuhusu kufichua 
dhambi. Kuficha dhambi za wadhalimu kama hawa sio wajibu wetu.  

Sehemu ya kwanza ya somo hili:  
Matokeo ya kutii na kutotii viongozi wako. 

16. Wanayoyatumia wanafunzi yanayohusiana na sehemu hii ya somo.

Sura ya 5 katika Mwongozo wa Mwanafunzi inaenda pamoja na sehemu ya somo hili. 

17. Orodha ya matokeo ya kutii na kutotii.     (Dakika 10-20)

Unda orodha mbili kwenye ubao au kwenye karatasi kubwa ya uchapishaji.  
Unda orodha moja ya matokeo ya kuwatii viongozi wako. Kwenye orodha ya pili 
andika matokeo ya kutowatii viongozi wako.  

Wanafunzi wote wanaweza kufanya hivi kwa pamoja kama kundi moja kubwa, 
huku mtu mmoja akiandika yaliyomo katika kila orodha au unaweza kugawa wanafunzi 
kwa makundi madogo na ukabidhi kila kundi karatasi mbili za uchapishaji na kalamu 
kubwa ili waunde orodha zao mbili.  

Wahimize kuandika mstari kutoka kwa maandiko kwa kila matokeo 
wanayoorodhesha. Wanaweza kutumia majibu waliyoandika katika mradi wa 1 na 7 
katika mwongozo wao wa somo.  

Baada ya kukamilisha orodha zao, kila kikundi kitawasilisha matokeo yao darasani. 
Pengine Orodha hizo mbili zitakuwa na matokeo mengi ambayo yanatofautiana.  

Unavyozidi kujadili haya hii leo, ndivyo itakavyokuwa wazi kwa kila mtu kuwa ni 
bora kuwatii viongozi wako. Matokeo ya kuwatii viongozi wako daima huwa bora 
kuliko kutowatii.. 

Hapa ni baadhi ya maandiko ambayo yanazungumza juu ya kuwatii na kutowatii 
viongozi wako.  

Kuwatii viongozi wako   Angalia pia ukurasa wa 32 katika Mwongonzo wa 
Mwanafunzi.  

Methali 2:2  

Methali 2:21  

Malaki 3:13  

Warumi 6:16  

Warumi 13:1-6 

Waefeso 6:13  

Waebrania 5:8-9 

1 Petro 2:13-17  

Kutowatii viongozi wako   Angalia pia ukurasa wa 37 katika Mwongozo wa 
Mwanafunzi.  

Kumbukumbu la Torati 11:26-28 

1 Samweli 14  

Methali 15:10  

Warumi 6:16, 25  

Warumi 13:1-6  

2 Wakorintho 10:6  

1 Petro 2:13-17 

18. Jadili Hoja A: Matokeo ya kuwatii viongozi wako
(Dakika 5-10)  Mwongozo wa Mwanafunzi, ukurasa wa 31-33

Kulingana na muda ulio nao, unaweza kujadili baadhi ya mambo muhimu 
yaliyozungumziwa katika sehemu hii ya Mwongozo wa Wanafunzi. Ingekuwa vyema 
hasa kwa wanafunzi wako kujadili hoja ndogo ya 3, Ni kwa jinsi gani utiifu 
unabadilisha maisha yangu? Masuala mawili yanaibuka hapa — Wewe mwenyewe 
kuwa na nidhamu na kuwa mtiifu. Haya ni masuala muhimu kwa maisha yasio na 
matatizo. 

19. Jadili Hoja B-1: Matokeo ya kutowatii viongozi wako?
(Dakika 5-10 kwa hoja ya 19-23 katika mwongozo huu wa somo)
Mwongozo wa Mwanafunzi, ukurasa wa 34-36

Eleza tofauti kati ya maneno manne yafuatayo ambayo yanahusiana na matokeo ya 
kutotii. (Ikiwa hivi karibuni ulizungumzia maneno haya katika kozi, Utiifu kwa 
Mungu, basi pitia tena kwa muda mfupi ili kuwasaidia kukumbuka walichojifunza 
kuhusu maneno haya.)  

a. Matokeo ya kiasili

b. Nidhamu

c. Adhabu

d. Kulipiza kisasi

Baada ya kujadili maneno haya manne, toa mfano wa kila neno na jinsi 
yanavyohusiana na kuwatii na kutowatii viongozi wao. Taja kuwa wakati mwingine 

viongozi wetu hufanya makosa katika kumuadhibu mtu asiye na kosa. Wakati mwingi, 
tunaweza kuwa na uhakika kuwa viongozi wetu wanatutakia mema na wanajaribu kuwa 
na usawa na kutenda haki. Tunaweza kuwa na amani mioyoni mwetu tunapokumbuka 
kuwa Mungu huona yote yanayotendeka. Atatutunuku kwa kuwatii viongozi wetu.  

20. Jadili Hoja B-1-a. Matokeo ya kiasili
(Dakika 2-5)   Mwongozo wa Mwanafunzi, ukurasa wa 34

Mzazi anamwambia mtoto, “Usiguse jiko. Ni moto sana.” Ikiwa mtoto atakosa kutii 
na kugusa jiko, matokeo yake ni kwamba mtoto atachomeka  kidole chake.  

Taja kwamba matokeo ya kawaida ni kama hayo — matokeo ya kawaida ya tendo 
fulani. Matokeo haya si sawa na nidhamu au adhabu. Unapokosa kuwatii viongozi 
wako, kuna matokeo. Huenda usipatikane kila wakati unapokosa kuwatii viongozi 
wako, hata hivyo kutakuwepo na madhara yatakayotokana na kutotii kwako.  

Matokeo makubwa ya kutotii ni kuwa mtu huyo ataanza kuwa na mitazamo ambayo 
itamfanya asiwatii viongozi wake. Mitazamo hii ya kutotii inafanya iwe vigumu zaidi 
kuwatii viongozi wako katika siku zijazo. Chukua muda kusoma na kujadili  
Wagalatia 6:7-10.  

Wagalatia 6:7-10 (Biblia Habari Njema) 

7Msidanganyike; Mungu hafanyiwi dhihaka. Alichopanda mtu ndicho 
atakachovuna. 8Apandaye katika tamaa za kidunia, atavuna humo uharibifu; 
lakini akipanda katika Roho, atavuna kutoka kwa Roho uhai wa milele.  
9Basi, tusichoke kutenda mema; maana tusipolegea tutavuna mavuno kwa 
wakati wake. 10Kwa hiyo, tukiwa bado na wakati, tuwatendee watu wote 
mema, na hasa ndugu wa imani yetu. 

Eleza kwamba Mungu hapuuzi chaguzi zetu. Tutavuna matokeao ya maamuzi yetu 
ya kutii au kutotii.  

21. Jadili Hoja B-1-b. Nidhamu.
(Dakika 2-5)   Mwongozo wa Mwanafunzi, ukurasa wa 34-35

Wakati unakosa kuwatii viongozi wako, mara nyingi watakuadhibu. Adhabu 
hulenga kurekebisha tatizo. Lengo la adhabu ni kumsaidia mtu aishi maisha mema — 
kuchagua kutii wakati ujao katika hali kama hiyo. Waebrania 12:7-11 inaelezea sababu 
za viongozi wetu kutuadhibu.  

Baadhi ya tafsiri hutumia neno “kuadhibu” hapa badala ya nidhamu. Katika hali 
hizi, watafsiri hawataweza kubaini tofauti ndogo iliyo kati ya adhabu na kurekebisha 
ambayo tunajaribu kudhihirisha katika somo hili. Wakati mwingi, neno kuadhibu 
hutumika kujumuisha aina yoyote ya adhabu au ukosoaji.  

Nidhamu huwa na vipengee vya matumaini. Nidhamu (kurudiwa) hutolewa kwa 
matumaini ya kuleta mabadiliko chanya katika maisha ya mtu asiyetii. Aina yoyote ya 
nidhamu inayotumika inapaswa kumuelekeza mtu kufahamu jinsi ya kuishi maisha 
mema. 

22. Jadili Hoja B-1-c. Adhabu.
(Dakika 2-5)   Mwongozo wa Mwanafunzi, ukurasa wa 35

Adhabu, kama inavyofafanuliwa hapa, hudhaniwa kuwa ni jambo lenye uchungu 
ambalo mtu hupewa ili kumuadhibu kwa kutotii. Adhabu inaeleweka kuwa jambo 
linalopaswa kusababisha mateso kwa mtu asiyetii kwa sababu ya matendo yake. 
Adhabu mara nyingi haichukuliwa kama jambo linaloweza kutumika kurekebisha 
tatizo. Lengo lake ni kulipiza kisasi kwa mabaya ambayo mtu ametenda. 

23. Jadili Hoja B-1-d. Kulipiza kisasi.
(Dakika 2-5)   Mwongozo wa Mwanafunzi, ukurasa wa 36

Kisasi hulenga kulipiza mabaya kwa mtu aliyekukosea. Ikiwa Jim amemchapa 
ndugu yako mdogo, basi utamchapa Jim, au kuwaacha marafiki wazo wamchape kwa 
niaba yako. Kisasi ni kuchukua hatua ya kumwaadhibu mtu ambaye amefanya makosa. 

Kulipiza kisasi hupuuza mamlaka na jukumu la viongozi la kuhakikisha kuwa aliye 
kosa kutii ameadhibiwa kwa njia ifaayo. Warumi 12:17, 19-21 inatuambia anachopaswa 
kufanya Mkristo kuhusu kisasi. Mungu anasema, “Kisasi ni juu yangu.” 

24. Jadili Hoja B-4. Hitaji la nidhamu na adhabu leo hii.
(Dakika 5-10)   Mwongozo wa Mwanafunzi, ukurasa wa 37-38

Unaweza kuchukua muda kujadili haja ya kuwepo adhabu na aina tofauti za adhabu. 
Waebrania 12:5-13 inaelezea jinsi na kwa nini Mungu hutuadhibu tunapokosa kutii. 
Maandiko haya pia yanajadili ni kwa nini viongozi duniani hutuadhibu. Ikiwa viongozi 
wako hawakupendi, basi hawatakuadhibu.  

Unaweza pia kujadili aina tofauti za adhabu ambazo zinatumika kwa wanafunzi 
katika darasa lako. Jaribu kujua sababu za kuwepo na adhabu ya aina hii. Unaweza pia 
kutathmini ufanisi wa njia hizi tofauti. 

25. Matumizi Binafsi     (Dakika 5)

Ikiwa unafundisha somo katika kipindi kimoja, unaweza kutumia mfano wa kwanza 
wa matumizi binafsi. Ikiwa unafundisha mada hizi mbili katika vipindi tofauti, basi 
unaweza kutumia mfano ufaao katika kila kipindi. 

A. Sehemu ya kwanza ya somo – unapoambiwa ufanye dhambi.

Angazia matumizi binafsi ya sehemu hii ya somo katika kujua sababu kuu ya
kiongozi wao kuwaambia wafanye jambo lisilofaa. Njia hii ya kukabiliana na mambo 
italeta utukufu kwa Mungu. Wahimize kuendelea kufanya hivi kila wakati kiongozi 
wao anawaambia wafanye jambo, sio tu wakati wanapowaambia wafanye jambo 
lisilofaa. 

B. Sehemu ya Pili ya Somo – Matokeo ya kuwatii na kutowatii viongozi wako.

Waimize kuwatii viongozi kila wakati. Wahimize watafute matokeo ya kuwatii
viongozi wao na baraka ambazo Mungu atawapa wale wanaowatii viongozi wao.  
Tumia orodha zilizoundwa mwanzoni mwa kipindi hiki ili kusisitiza tofauti kuu kati ya 
orodha hizo mbili.  

Waache waandike maombi kwa Mungu, wakimshukuru kwa viongozi alioweka juu 
yao. Wahimize wanafunzi kumwomba Mungu awabariki viongozi wao na kuwasaidia 
kufanya kazi yao. Wahimize kutafuta usaidizi na uwezo wa kuwatii viongozi wao leo 
na hata siku zijazo. 

26. Kazi ya ziada

Sahihisha Mwongozo wa Somo Zoezi la 5, 6, 7 & 8 mwishoni mwa kipindi. 
Kumbuka—kuna majibu ya Zoezi la 5. Yapo baada ya Mwongozo wa Somo katika 
Mwongozo huu wa Mwalimu. 

27. Tathmini ya Somo

Orodhesha maoni yako ya kuboresha somo hili.
Ni sehemu gani ziliokuwa bora zaidi?
Ni sehemu gani zilizokuwa ngumu zaidi kwa wanafunzi kuelewa?
Ni nini kilichokuwa cha manufaa kwa wanafunzi wako?

4 



42 Mwongozo wa Mwalimu, Toleo la 5 

Somo la 5 
Mtihani  

1. Utangulizi

Fanya utangulizi wa somo litakalofuata.

A. Wape Mwongozo wa Somo au Mazoezi yoyote ambayo yanapaswa kukamilishwa
kabla ya kipindi cha kwanza cha kozi ifuatayo utakayofundisha.

B. Waelekeze wanafunzi kufungua ukurasa wa mwisho katika Mwongozo wa Somo
Mpya. Wanapaswa kupata nakala safi ya Orodha ya Kazi za Darasani.
Wape tarehe za majaribio ya chemsha bongo, Zoezi, na mtihani.

C. Wape Mwongozo wa Mwanafunzi mpya na uwaambie kurasa watakazo soma
kabla ya kipindi kijacho darasani.

2. Wape mtihani wa Somo hili.

Mtihani huu una kurasa 6. Ukurasa wa 1-4 utakabidhiwa mwalimu mwishoni mwa 
kipindi. Waelezee wanafunzi kile watakachofanya kwa ukurasa wa 5 na 6 wa mtihani. 
Maelekezo yako juu ya ukurasa wa 5. Kabla ya kuanza mtihani, wape tarehe ya 
kurejesha ukurasa wa 5 na 6 wa mtihani. Kuna sehemu juu ya ukurasa wa 5 ambapo 
wanaweza kuandika tarehe hii. 

3. Ikiwa bado haujarejesha, warejeshee chemsha bongo na mazoezi ambayo
umesahihisha.

Mwongozo wa Mwanafunzi 

 
Mwongozo wa Mwanafunzi Haujajumuishwa kwenye hati hii,  

lakini unapatikana katika hati tofauti. 

 

 

 

 

 

 

 

 

 

 

 

 

Tafadhali angalia ukurasa wa 5 ya Mwongozo huu Wa Mwalimu kwa habari  
kuhusu matumizi ya Mwongozo wa Mwanafunzi. 

Mwongozo wa Somo 

 
Haukujumuishwa kwenye hati hii, lakini unapatikana katika hati tofauti. 

. 

 

 

 

Mwongozo wa Somo la Utiifu Kwa Mwanadamu una majibu kwa walimu kwa mazoezi 
mbalimbali. 

Majibu katika mwongozo wa somo yanapatikana mwanzoni mwa ukurasa unaofuata. 

 

 

 

 

 

 

 

 

 

Tafadhali angalia ukurasa wa 5 ya Mwongozo huu Wa Mwalimu kwa habari  
kuhusu matumizi ya Mwongozo wa Somo. 

Utiifu kwa Mwanadamu 
Zoezi la 1 
Majibu ya Maswali  

Kuwaangalia viongozi 
1-4. Majibu Ya Mtu Binafsi

Majibu yafuatayo yote yanatokana na Warumi 13:1-7 na 1 Petro 2:13-17 kutoka kwa 
tafsiri ya Habari Njema. Haya ni “Majibu Yaliyopendekezwa.” Wanafunzi wako 
wanaweza kuwa na majibu zaidi ambayo yanayokubalika.  

5. Je, viongozi hutoa wapi mamlaka yao?
(Viongozi hutoa wapi haki ya kuongoza na kutawala?)
Ms: Warumi 13:1 “toka kwa Mungu”

6. Je, unafanya nini unapokosa kumtii kiongozi?
Ms: Warumi 13:2 “kuasi kitu kilichowekwa na Mungu”

7. Je, matokeo ya kutotii ni yapi? (Majibu 2 yanahitajika)
(1) Ms: Warumi 13:2 “kuadhibiwawataadhibiwa”

(Jibu lilo hilo limetolewa katika 1 Petero 2:14) 
(2) Ms: Warumi 13:4 hofu
(3) Ms: Warumi 13:2 “Kuasi kitu kilichowekwa na Mungu.”

8. Je, matokeo ya kutii ni yapi? (Majibu 6 yanahitajika)
(1) Ms: Warumi 13:3 “hakuna kuwa na hofu kwa viongozi”

(kuwekwa huru kutokana na hofu) 
(2) Ms: Warumi 13:3 “Utaheshimiwa”

na l Petro 2:14
(3) Ms: Warumi 13:5 “itakuepusha na hukumu ya Mungu”
(4) Ms: Warumi 13:5 “Utakuwa na dhamiri safi”
(5) Ms: 1 Petro 2:13 “Utampendeza Bwana”
(6) Ms: 1 Petro 2:14 “Unatenda kile Mungu anapenda utende.”
(7) Ms: 1 Petro 2:15 “Unanyamazisha wapumbuvu waache kukusema.”
(8) Ms: 1 Petro 2:16 “Unaweza kujaribiwa kwa kutumia uhuru wako kama

kisingizio cha kufanya uovu.” (Au ukose kuwajibikia dhambi 
za awali)  

9. Majibu Ya Mtu Binafsi

Utiifu kwa Mwanadamu 
Zoezi la 3 
Majibu ya Maswali  

Danieli na chakula chake 
Majibu yote yanatokana na Danieli sura ya kwanza kutoka kwa tafsiri ya Habari Njema. 
Haya ni “Majibu Yaliyopendekezwa.” Wanafunzi wako wanaweza kuwa na majibu mengine 
yanayokubalika.  

1. Ni kwa nini Danieli hakutii jambo la kwanza aliloambiwa afanye?

Ms. 8 Lakini Danieli aliazimu moyoni mwake ya kuwa hatajitia unajisi kwa chakula
cha mfalme, wala kwa divai aliyokunywa; basi akamwomba yule mkuu wa 
matowashi ampe ruhusa asijitie unajisi.  

2. Je, sababu kuu ya Danieli kuambiwa ale chakula na anywe divai ya mfalme ni
nini?

Ms. 3, 4, 5 Mfalme akamwambia Ashpenazi, mkuu wa matowashi wake, awalete baadhi
ya wana wa Israeli, wa uzao wa kifalme, na wa uzao wa watu mashuhuri; vijana 
wasio na kasoro, wazuri wa uso, wajuzi wa hekima, werevu kwa sababu ya 
maarifa yao, wenye kufahamu elimu, watakaoweza kusimama katika jumba la 
mfalme; tena alimwambia awafundishe kusoma na kuandika, lugha ya 
Wakaldayo. Huyo mfalme akawaagizia wapewe chakula kama cha mfalme, na 
divai aliyokunywa, akaagiza walishwe hivyo muda wa miaka mitatu; ili kwamba 
hatimaye wasimame mbele ya mfalme. 

Ms. 10 Mkuu wa matowashi akamwambia Danieli, Mimi namwogopa bwana wangu, 
mfalme, aliyewaagizia ninyi chakula chenu na kinywaji chenu; kwa nini azione 
nyuso zenu kuwa hazipendezi kama nyuso za vijana wa rika lenu?  
Basi kwa kufanya hivyo mtahatarisha kichwa changu mbele ya mfalme. 

Ms. 15 Ili wawe na afya. 

3. Danieli aliambiwa na viongozi wake ale chakula alichoagiziwa na mfalme.
Je, Danieli alifanya nini kabla ya kuwatii walio mamlakani?
Orodhesha aliyofanya (Angalau majibu saba).
Toa majibu yako kwenye Mstari 5-15.

(1) Ms. 8  Alifikiri ikiwa  kula kile chakula kungelimfanya avunje amri ya Mungu.

(2) Ms. 8  Danieli aliazimu moyoni kuwa hatakula chakula na mvinyo kutoka jikoni
mwa mfalme. 

(3) Ms. 8  Alimwomba mkuu ruhusa ya kula vyakula vinginevyo.

(4) Ms. 11 Danieli alizungumza na towashi aliyekuwa ameteuliwa na mkuu.

(5) Ms. 12 Danieli alipendekeza apewe siku kumi za majaribio ya chakula cha mboga
na maji. 

(6) Ms. 13 Danieli alimwomba yule towashi awakague baada ya majaribio kisha aamue
mwenyewe iwapo walikuwa wametimiza kusudi kuu la mfalme alipoamuru 
wapewe chakula chake - yaani, ili wawe buheri wa afya.  

(7) Ms. 14 Danieli alikuwa na saburi akingojea jawabu.

(8) Ms. 15 Danieli alishirikiana na yule towashi katika kile kipindi cha siku kumi za
majaribio. 

4. Je, mtazamo wa Danieli kuhusu walio mamlakani ni upi?

(1) Ms. 8  Alidhirisha heshima kwao na alikuwa tayari kujadiliana nao. Danieli
alikuwa na mtazamo mzuri kuwahusu waliokuwa mamlakani. Mstari wa 8 
unaashiria mtazamo wake kuhusu kutii amri za Mungu. Nia yake ni bayana - 
hatazivunja amri za Mungu. Mtazamo wa Danieli kuhusu walio na mamlaka 
juu yake ni wa heshima kuu. Danieli hashinikizi matakwa yake mwenyewe - 
hana mtazamo wa uasi. Hana mtazamo wa kukosoakosoa; kamwe 
hatujaambiwa kuwa Danieli alikosoa viongozi wake hata mara moja.  

(2) Ms. 11 Alilijadili jambo hilo na viongozi.

(3) Ms. 12 Alipendekeza kwa ubunifu njia mbadala. Hakushinikiza njia yake ifuatwe.

(4) Ms. 13 Alimruhusu kiongozi afanye uamuzi wa mwisho.

5. Ni kwa nini Danieli alitii?

(1) Danieli alitii kwa kuwa Mungu alimtaka atii.
Amri za Mungu zilimtaka amtii mwanadamu.

(2) Ms. 14 Kwa kuwa aliruhusiwa kula chakula maalum.
Hiki chakula maalum kilimwezesha kumtii mwanadamu na Mungu pia. 

Utiifu kwa Mwanadamu 
Zoezi la 5 
Majibu ya Maswali  

Marafiki wa Danieli na Tanuru 
Majibu yote yanatokana na Daniel sura ya 3, ya tafsiri ya Bibilia Habari Njema. 
Haya ni “Majibu Yaliyopendekezwa.”  
Wanafunzi wako wanaweza kuwa na majibu mengine yanayokubalika. 

1. Sababu kuu ya watu hawa wanne kuambiwa wainame mbele ya sanamu ni ipi?

Ms. 5  Walipaswa kusujudu na kuabudu sanamu ya mfalme Nebukadneza ili
kudhihirisha auminifu wao kwa mfalme. 

Ms. 28 Mfalme anafafanua kuwa waliambiwa wamtumikie na kumwabudu mungu 
mwingine. 

2. Je, ni kwa nini watu hawa watatu hawakutii?

Ms. 18 Walikuwa wameambiwa wamwabudu mungu mwingine. Hili lilikuwa waziwazi
kinyume na amri za Mungu. Hapakuwa na jambo lingine ambalo wangelifanya 
kubadili hali ili  watii bila kutenda dhambi. Chaguo la kipekee lilikuwa ni kutii 
amri za Mungu  na vilevile kupatwa na madhara yake.  

3. Je matokeo ya kutotii kwao yalikuwa yapi?

(1)  Ms. 8  Walishutumiwa na baadhi ya maafisa wa serikali.

(2)  Ms. 9-18 Waliweza kibinafsi kumfafanulia mfalme sababu yao ya kukataa kuinamia
na kuiabudu sanamu. Walifafanua kuwa, sababu yao ya kutoinamia na 
kuaibudu sanamu ilielekezwa na misimamo yao ya kidini, ila sio kwamba 
walikuwa wanaziasi amri za mfalme.  

(3)  Ms. 15 Walipewa nafasi ya pili ili watii amri ya mfalme.

(4)  Ms. 19 Matendo yao yalisababisha mfalme kuwakasirikia sana.

(5)  Ms. 19 Tanuru ya moto ilizidishwa makali yake mara saba zaidi ya kawaida.

(6)  Ms. 21 Waliadhibiwa kwa kutotii kwao. Walitupwa ndani ya  tanuru ya moto.

(7)  Ms. 22 Watu waliowatupa motoni waliuawa na moto ule.
(Kama watatu hao wangelimtii mfalme, tukio hilo lote lisingetendeka.) 

(8) Ms. 24 Mfalme alistaajabishwa na matokeo ya kuwatupa watatu hawa motoni.
Kile alichokiona kilikuwa na mguso kwake. Kilivutia usikivu wake na 
kumfanya kuwaza. 

(9) Ms. 25 Waliweza kutumiwa na Mungu kumfundisha mfalme, nao wenyewe pia
wakajifunza funzo kubwa kuhusu Mungu na uwezo wake wa kulinda 
wamwaminio. 

(10) Ms. 25 Walipewa ulinzi na Mungu. Mungu aliwaokoa.

(11) Ms. 26 Walipata fursa ya kumdhihirishia mfalme kuwa wao walikuwa tayari
kumtii mradi tu hangewashurutisha kuzivunja amri za Mungu. 

(12) Ms. 27 Maisha yao yakafanyika kuwa ushuhuda kwa watu wote waliokuwepo
hapo. 

(13) Ms. 29 Walipewa ulinzi na mfalme dhidi ya mateso zaidi kutokana na dini yao.

(14) Ms. 30 Waliruhusiwa kuendelea kusimamia maswala ya Babeli.

(15) Ms. 30 Mfalme akawapa vyeo vyote.

4. Je, mtazamo wao dhidi ya mfalme ulikuwa upi?

(1) Ms. 16-18 Shadraki, Meshaki, na Abednego walikuwa na mtazamo wa heshima na
uaminifu kwa mfalme. Hawakuwa na uasi walipokuwa wakiwasilisha 
suala lao kwa mfalme; kwa njia rahisi na kwa uangalifu walimfafanulia 
sababu yao ya kutoabudu sanamu.  

(2) Walikuwa jasiri na wala sio waoga.

Mtihani 

Majibu ya mtihani 

Cheti cha Somo  

 
 

 

 

 

 

 

 

 

 

 

 

 

Tazama ukurasa wa 5 wa mwongozo huu kwa habari zaidi kuhusu matumizi ya 
mtihani na cheti 

 

 





Tarehe ya Mwisho Kurekebishwa: 01-2023 

Jina   Utiifu kwa Mwanadamu 
Tarehe   Mtihani wa Toleo la 5 
Darasa    Gredi 
 
 

Maswali ya Kweli au Si Kweli  (Alama 1 kwa kila swali) 
Maelekezo: Weka alama ya   X   ikiwa jibu ni kweli. 

 Weka alama ya   O    ikiwa jibu si kweli. 
 

1. Iwapo umeambiwa kufanya jambo lisilo sahihi, Mungu angependa utafute njia 
nyingine ya kufanya hilo jambo ili usitende dhambi.  

2. Amri mbili kuu katika Biblia zinazungumza kuhusu upendo. 

3. Iwapo mtu aliye mamlakani amekwambia utende dhambi, unapaswa kutenda 
hivyo hata kama ni dhambi.  

4. Mungu anataka uwaheshimu tu wenye mamlaka ambao hawana mapungufu.  

5. Unapaswa kila wakati kujaribu kuelewa sababu kuu ya aliye katika mamlaka 
kukuagiza kutenda jambo. 

6. Mungu hukuadhibu unapotenda dhambi kwa kuwa anakuchukia. 

7. Ni jukumu lako kuwahukumu walio katika mamlaka na uwatii tu wale ambao ni 
Wakristo.  

8. Biblia inatuambia kuwa watoto hawapaswi kuwatii wazazi wao. 

9. Unapaswa kila mara kuwa tayari kuwatii wale walio katika mamlaka.  

10. Wakati yule aliye katika mamlaka juu yako anapokosea, unapaswa kila wakati 
kumwambia amekosea. 

11. Biblia inasema kuwa haustahili kuwatii wazazi wako baada ya kufikia umri wa 
miaka 18. 

12. Mungu ametuamuru tuwapende wale walio na mamlaka juu yetu. 

13. Ikiwa unampenda Mungu, utawatii Wakristo pekee yao. Hautawatii wenye 
dhambi. 

14. Unastahili kujifunza kutii kwa hiari yako bila kuambiwa la kufanya. 



2 Mtihani wa Toleo la 5 

Maswali ya Kuchagua Jibu (Alama 3) 
 
Maagizo:  Chagua jibu bora kisha uweke herufi ya jibu hilo katika pengo lililoko kabla ya 

swali.   

1. Iwapo mtu aliye katika mamlaka juu yako amekosea, unapaswa:  
A. kulalamika na kubishana naye.       
B. kumwombea.     
C. kukataa kumtii.      
D. kumwambia mkuu wako makosa yake.    

 
 
Maswali ya Simulizi Fupi  

1. Je, viwango vitatu vya utiifu kwa mwanadamu ni vipi? (Alama 9, kila swali alama 3)  

 1.    

 2.    

 3.    

2. Orodhesha matokeo 5 ya kuwatii viongozi. (Alama 5, kila moja alama 1)  

 1.    

 2.    

 3.    

 4.    

 5.    

3. Andika mistari ya kukariri katika nafasi iliyopo hapa chini. (Alama 16)  

Maswali ya Simulizi Fupi  kuendelea 
 

4. Eleza njia moja jinsi ulivyoweka kwa matendo  kile ulichojifunza katika somo hili wiki 
hii. Taja kitu mahususi ulichotenda. (Alama 10)  

     

     

     

     

     
 

5. Ni kwa nini unapaswa kutambua sababu kuu ya kiongozi wako kukuagiza utende jambo 
fulani?   (Wakati alipokuambia utende jambo sahihi.)  (Alama 4)  

     

     

     

     
 

6. Ni nini yapaswa kuwa sababu yako kuu ya kuwatii viongozi wako? (Alama 4)  

     

     

     
 

7. Orodhesha njia 3 za kuonesha viongozi wako kuwa unataka kuwatii.  
(Alama 6, 2 kila jibu)  

 1.    

     

 2.    

     

 3.    

Maswali ya Simulizi Fupi  kuendelezwa 

8. Je, ni jambo gani la kwanza unalopaswa kufanya wakati kiongozi wako anapokuagiza 
ufanye jambo lisilo sawa? (Alama 5)  

    

    

    

9. Zoezi Maalum la Kuweka Somo Katika Matendo 

A. Ndani ya mwezi mmoja au miwili iliyopita, ni kiongozi yupi ambaye imekuwa 
vigumu sana kwako kumtii? Elezea kwa kifupi ni kwa nini? (Alama 2)  

    

    

    

B.  Tafakari  kuhusu mambo tofauti tuliyojadili katika somo hili, Utiifu kwa 
Mwanadamu. Unafikiria ni nini unachoweza kufanya leo hii ili kukurahisishia 
wewe kumtii huyu kiongozi? Orodhesha mambo 3. (Alama 6, kila jibu alama 2)  

1.    

    

    

2.    

    

    

3.    

    

    
 
Tafadhali Zingatia Hili: 
Ukurasa wa 5 wa mtihani unaambatana na zoezi maalum la kuweka somo kwenye matendo 
katika ukurasa huu. Utapaswa kunakili majibu mahali pengine kabla ya kurejesha mtihani 
huu kwa mwalimu. Mwalimu vilevile, anapaswa kukupa tarehe ambayo ukurasa wa 5 wa 
mtihani huu unastahili kurejeshwa.  

Jina   Utiifu kwa Mwanadamu 
Tarehe   Toleo la 5, Ukurasa wa 5 
Darasa    
 
Maagizo 
 
Katika kujibu swali la 10 hapa chini, nakili majibu yako kutoka kwa ukurasa wa 4, 
nambari 9 ya mtihani huu. Tafadhali soma maswali ya 11 na 12 hapa chini na uhakikishe 
kuwa unaelewa kile unachopaswa kukamilisha katika sehemu hii ya mtihani. Kisha uondoke 
kwa  ukurasa huu. Sehemu nyingine ya mtihani huu inapaswa kukabidhiwa mwalimu hivi 
sasa.  
 

10. A. Ndani ya mwezi mmoja au miwili iliyopita, ni kiongozi yupi ambaye imekuwa 
vigumu sana kwako kumtii? Eleza kwa ufupi ni kwa nini?  

    

    

    

B.  Tafakari kuhusu mambo tofauti tuliyojadili katika somo hili, Utiifu kwa  
Mwanadamu. Unafikiria ni nini unachoweza kutenda leo hii ili kukurahisishia 
wewe kumtii huyu kiongozi? Orodhesha mambo 3.  

1.    

    

    

2.    

    

    

3.    

    

    
 

11. Chagua jambo moja kati ya yale umeorodhesha katika 10B ili ulitende mwisho wa juma 
hili.  

 Chaguo lako:    



6 Mtihani wa Toleo la 5 

12. Baada ya kutimiza lengo uliloandika katika swali lililotangulia (#11), andika 
kilichotokea.  

 A. Ulitenda lini? (Alama 2)   Tarehe     Saa    

 B. Ulitendea wapi? (Alama 2)   Mahali       

 C. Kwa ufupi elezea matokeo. (Alama 3)    

    

    

    

    

    

    
 

D. Baada ya kutenda hili, je, ilikuwa rahisi kuwatii viongozi wako?  
Kwa nini au mbona sivyo?  
(Alama 3) 

    

    

    

    

    
 

E. Je, nini ulichojifunza kutokana na tukio hili? (Alama 6) 

1.    

    

    

2.    

    

    

3.    

Utiifu kwa Mwanadamu  
 

Mtihani wa Toleo la 5 
 

Ufunguo wa Majibu 
 
Jambo la Kuzingatia Kwa mwalimu:  Utahitaji kusubiri mpaka wanafunzi warudishe ukurasa wa 
5 na  6 wa mtihani kabla hujasahihisha mitihani yao.  

Ukurasa wa 1 
Maswali ya Kweli au Si Kweli 
(Alama 1 kila moja) 
 
 1. X Kweli 

 

 2. X Kweli  

 3. 0 Si kweli 
 

 4. 0 Si kweli 

 5. X Kweli 
 

 6. 0 Si kweli 

 7. 0 Si kweli 
 

 8. 0 Si kweli 

 9. X Kweli 

 10. 0 Si kweli 
 

 11. 0 Si kweli 
 

 12. X Kweli 

 13. 0 Si kweli 
 

 14. X Kweli 

Ukurasa wa 2  
Maswali ya Kuchagua Jibu (Alama 3) 
 
1. B 
 

Maswali ya Simulizi Fupi 
(Majibu yaliyopendekezwa si lazima yawe 
sahihi neno kwa neno ili kuwa sawa.) 
 
 
1. Alama 9, Alama 3 kila moja 

1. Tii (kwasababu uliambiwa kufanya 
hivyo). 

2. Tii na kugundua sababu kuu kwanini 
kiongozi wako alikuambia kufanya 
hivyo. 

3. Tii wewe mwenyewe (kwasababu ni  
sahihi kufanya hivyo). 

 

2. Alama 5 — Alama 1 kila moja  
(Jibu binafsi) 
 

3. Alama 16  

Warumi 13:1-2 Waefeso 6:1-3 

 
  



Tarehe ya Mwisho Kurekebishwa: 01-2023 

Utiifu kwa Mwanadamu  
Mtihani wa Toleo la 5 
Ufunguo wa Majibu 

Ukurasa wa 3  
Maswali ya Simulizi Fupi 
(Majibu yaliyopendekezwa si lazima yawe sahihi neno kwa neno ili kuwa sawa.) 
 
4. Alama 10 (Jibu binafsi) 

5. Alama 4  (Majibu yaliyopendekezwa) 

 Ili wakati mwingine nitii mimi mwenyewe. 

6.  Alama 4 — Alama 2 kila moja (Majibu yaliyopendekezwa) 

 Kumwonyesha Mungu kuwa nampenda. 

7. Alama 6 — Alama 2 kila moja (jibu binafsi) 

 
Ukurasa wa 4 
 
8.  Alama 5 (Majibu yaliyopendekezwa) 

 Gundua sababu kuu kwa nini kiongozi aliniambia kufanya hivyo. 

9. A. Alama 2  (Majibu binafsi) 

B. Alama 6 — Alama 2 kila moja  (Majibu binafsi) 

 
Ukurasa wa 5 na  6 
 
10. Hakuna alama  

11. Hakuna alama  

12. Yote ni majibu binafsi  

A. Alama 2  

B. Alama 2 

C. Alama 3  

D. Alama 3  

E. Alama 6  



Hongera
_______________________________________

Amemaliza

Utiifu Kwa Mwanadamu
Tunatambua kujitoa kwako katika masomo haya

na ni matumaini yetu kwamba kwa mafanikio utaendelea 
na masomo yako yajayo.

Wakufunzi  _______________________
Tarehe  __________________________

Hongera
_______________________________________

Amemaliza

Utiifu Kwa Mwanadamu
Tunatambua kujitoa kwako katika masomo haya

na ni matumaini yetu kwamba kwa mafanikio utaendelea 
na masomo yako yajayo.

Wakufunzi  _______________________
Tarehe  __________________________




	Blank Page
	Blank Page
	Blank Page
	Blank Page



